
ВОВЕД:  
 

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ  СО ЗАКОНОТ   И  
ПРИЧИНИ  ЗА  ДОНЕСУВАЊЕ НА ЗАКОНОТ 

Досегашната примена на Законот за парничната постапка (“Службен 

весник на Република Македонија“ бр.79/05, 110/08 и 83/09 ) покажа дека има 

потреба од натамошно доградување или менување на постојните законски 

решенија, со цел за подобрување на квалитетот и времетраењето на 

парничната постапка, и непречното остварување на начелото на судење во 

разумен рок. 

Предложените измени и дополнувања се продолжение  на реформите 

во парничната постапка, како еден сегмент од севкупната реформа на 

правосудниот систем. Со нив се воведуваат правни механизми кои ќе 

обезбедат надминување на воочените слабости во примената на постојните 

процесни решенија, а воедно се очекува значително да се зголеми 

ефикасноста на оваа постапка, што директно ќе влијае на подобрување на 

степенот на заштита на  правата на граѓаните и другите правни субјекти во 

постапката.  Предложениот закон е во функција на континуираните 

реформи во правосудството, како област од исклучително значење во 

процесот за зачленување на Република Македонија во Европската унија. 

Следејќи ги компаративните искуства и современите европски стандарди 

за обезбедување  на заштита и остварување  на правата на странките во 

постапката, се покажа дека може да се дојде до побрзо решавање на 

спорните граѓанско-правни односи со примена на медијацијата, која на 

соодветен начин е имплементирана во предложените законски решенија. 

II. ЦЕЛИ, НАЧЕЛА И ОСНОВНИ ПРИНЦИПИ                  

Целите што треба да се постигнат со новите измени и дополнувања на  

Законот за парничната постапка, се создавање на законски претпоставки за 

побрза и поефикасна парнична постапка, како и на натамошно 

имплементирање на современите решенија во областа. На тој начин ќе се 

обезбеди натамошно нормативно-правно осовременување на домашното 

граѓанско процесно законодавство, што пак е во функција на  

континуираното спроведување на судските  реформи во оваа област. 

Новите законски решенија ќе овозможат натамошно  јасно 

позиционирање на судот од една страна, и на странките во постапката од 

друга страна. Подготвителното рочиште станува задолжителен елемент на 

постапката, така што успехот во спорот ќе зависи од сериозноста на 

странките во аргументирањето на своите барања. Во функција на 

натамошното јакнење на начелото на материјална вистина во парничната 

постапка, во кое товарот на докажување  е обврска само на странките во 

постапката, но не и на судот кој на тој начин ќе ја остварува својата 

примарна функција на разрешување на споровите и на пресудување, се 

предлагаат измени на законските решенија во врска со изведувањето на 

докажувањето со вештачење и увид. Со предложените решенија, 

вештачењето и увидот добиваат третман како и сите други докази, и во 

постапката нив ги  предлагаат странките. Повредата на процесната 

легитимација за предлагање на овој вид на докази, за последица има 

суштествена повреда на одредбите на постапката, доколку странката се 

повика на таквата повреда. 

Предлогот на законот се заснова на истите начела на кои се заснова 

Законот за парничната постапка, со тоа што се зајакнуваат начелото на 

материјална вистина, начелото на концентрација и на процесна економија, 

како и начелото на судење во разумен рок. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН  ВРЗ  

БУЏЕТОТ И ДРУГИТЕ ЈАВНИ  ФИНАНСИСКИ СРЕДСТВА 

За спроведување на овој закон нема да бидат потребни дополнителни 

средства од Буџетот на Република Македонија. Опремата за тонското 

снимање на рочиштата во судовите и потребната обука во судовите, ќе 

бидат обезбедени по пат на донации.  

 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ 
СПРОВЕДУВАЊЕТО НА ЗАКОНОТ ПОВЛЕКУВА  МАТЕРИЈАЛНИ  ОБВРСКИ  ЗА  
ОДДЕЛНИ  СУБЈЕКТИ 

 

Предлог законот не повлекува финансиски средства од Буџетот и 

другите јавни финансии за неговото спроведување.  

Спроведувањето на Предлог законот не повлекува материјални 

обврски за одделни субјекти. 

ПРЕДЛОГ НА ЗАКОН ЗА ИЗМЕНУВАЊЕ И 
ДОПОЛНУВАЊЕ НА ЗАКОНОТ ЗА ПАРНИЧНАТА 
ПОСТАПКА 
 

Член 1Член 1Член 1Член 1    

Во Законот за парничната постапка (“Службен весник на Република 
Македонија“ број 79/05, 110/08 и 83/09), членот 1 се менува и гласи: 

“Со овој закон се уредуваат правилата на постапката врз основа на кои 
судот расправа и одлучува во споровите за основните права и обврски на 
човекот и граѓанинот, за личните и семејните односи на граѓаните како во 
работните, трговските, имотните и другите граѓанско- правни спорови, ако 
со закон за некои од тие спорови не е определено за нив судот да решава 
според правилата на некоја друга постапка.“ 

Член 2Член 2Член 2Член 2    

Во член 10 ставовите (1) и (2) се менуваат и гласат: 

„(1) Судот е должен постапката да ја спроведе без одолжување, во разумен 
рок, со што помалку трошоци, и да ја оневозможи секоја злоупотреба на 
правата што на странките им припаѓаат во постапката. 

(2) Со парична казна од 500 до 1.000 евра во денарска противвредност ќе се 
казни физичко лице (странка, замешувач, одговорно лице во правно лице), а 
со казна во висина од 2500 до 5000 евра во денарска противвредност ќе се 
казни правно лице, кое ќе ги злоупотреби правата што му припаѓаат во 
постапката.  

Ставот (5) се брише. 

Во ставот (6) кој станува став (5), се менува и гласи: 

“(5) Ако  паричната казна изречена со правосилно решение не биде 
доброволно платена во рокот кој го определил судот, таа присилно се 
наплатува по предлог на судот  на начин определен со закон.“ 

Член 3Член 3Член 3Член 3    

Во член 17 ставот (1) се менува и гласи: 

“(1) Кога советот во текот на постапката или претседателот на советот на 
подготвително рочиште, по службена должност или по приговор од 
странките, ќе утврди дека се работи за спор што треба да го суди судија 
поединец на истиот суд, ќе донесе решение, а по правосилноста на ова 

решение постапката ќе продолжи пред судија поединец и тоа по можност 
пред претседателот на советот како судија поединец. Судијата поединец е 
врзан за правосилната одлука со која предметот му се отстапува во 
надлежност.“ 

Ставот (5) се менува и гласи: 

“(5) Кога судија поединец во текот на постапката, по службена должност 
или по приговор од странка, ќе најде дека за судење е надлежен совет на 
истиот суд, ќе донесе решение постапката да продолжи пред совет. Против 
ова решение не е дозволена жалба.“ 

Член 4Член 4Член 4Член 4    

Во член 18 ставот (2) се менува и гласи: 

“(2) Дејствијата што ги спровел парничниот суд, како и одлуките што ги 
донел тој суд, не се без важност само поради тоа што се преземени во 
парничната постапка.“ 

Член 5Член 5Член 5Член 5    

 Член 19 се менува и гласи: 

“(1) Судот може да се огласи за месно ненадлежен само доколку тужениот 
истакне приговор за месната надлежност  во писмениот одговор на тужба. 

 (2) По службена должност судот може, најдоцна на подготвителното 
рочиште да се огласи за месно ненадлежен само кога постои исклучителна 
месна надлежност на некој друг суд. “ 

Член 6Член 6Член 6Член 6    

Во член 20 ставовите (3) и (4) се менуваат и гласат: 

“(3)Ако одлуката за ненадлежност била донесена на  подготвителното 
рочиште,  нема  да  се закаже ново  подготвително  рочиште ако 
претседателот  на  советот смета  дека  тоа  не  е  потребно  со оглед на 
дејствијата преземени на поранешното подготвително рочиште. 

(4) Дејствијата што ги спровел како и одлуките што ги донел ненадлежен 
суд, не се без важност само поради тоа што ги презел ненадлежен суд.“  

Член 7Член 7Член 7Член 7    

Во член 21 ставовите (2) и (3) се менуваат и гласат: 

 “(2) Кога по повод жалба против одлуката на првостепениот суд со која тој 
се огласил за месно ненадлежен одлука донел повисок суд, за таа одлука по 
прашањето за надлежноста е врзан и судот на кој му е отстапен предметот, 

ако повисокиот суд што ја донел одлуката е надлежен за решавање на 
судирот на надлежноста меѓу тие судови. 

(3) Одлуката на повисокиот суд за стварната ненадлежност на 
првостепениот суд го обврзува секој суд кому подоцна истиот предмет ќе 
му биде отстапен, ако повисокиот суд е надлежен за решавање за судирот 
на надлежноста меѓу тие судови.“ 

Член 8Член 8Член 8Член 8    

Насловот пред член 28 се менува и гласи „Вредност на предметот на 
спорот“. 

Член 9Член 9Член 9Член 9    

Во член 33 ставовите (2) и (3) се менуваат и гласат: 

“(2) Ако тужбеното барање се однесува на сопственички спорови, за 
определување на вредноста на спорот меродавна е прометната вредноста 
на имотот, предмет на спорот, што тужителот е должен да ја определи во 
тужбата. 

(3) Ако во случајот од ставот (2) на овој член вредноста на предметот на 
спорот тужителот очигледно ја определил многу високо или многу ниско, 
така што се поставува прашање за составот на судот или за правото на 
изјавување ревизија, судот најдоцна до закажување на подготвителното 
рочиште брзо и на погоден начин ќе ја утврди вредноста на спорот. Во сите 
други случаи, кога тужбеното барање не се однесува на паричен износ, како 
вредност на предметот на спорот се смета висината на таксената основица.“ 

Член 10Член 10Член 10Член 10    

Во член 34 во ставот (1) по зборот “совет“запирката се заменува со точка, а 
зборовите “а Врховниот суд на Република Македонија и на општа седница.“ 
се бришат. 

Во ставот (3) зборот “овој“ се брише. 

Член 11Член 11Член 11Член 11    

Во член 37 во ставот (3) зборот “пет“ се заменува со зборот “петмина“.  

Ставот (4) се брише.    

Член 12Член 12Член 12Член 12    

Во член 63  ставот (2) се менува и гласи: 

“(2) Странките не можат да се спогодат за месна надлежност  кога е во 
прашање надлежноста од членот 45 од овој закон.“ 

Член 13Член 13Член 13Член 13    

Во член 76 став (2) во точката 4) пред зборот “престојувалиште“ се додаваат 
зборовите “живеалиштето или“. 

Во точката 3) зборовите “доставување не можело да се изврши“ се 
заменуваат со зборовите “постои опасност доставувањето да се 
одолговлекува“. 

Член 14Член 14Член 14Член 14    

Во член 86 ставот (1) се менува и гласи: 

“(1) Ако странката му издала на адвокатот полномошно за водење на 
парничната постапка, а поблиску не ги определила овластувањата во 
полномошното, адвокатот врз основа на таквото полномошно е овластен да 
ги врши сите дејствија во постапката, а особено да поднесе тужба, да ја 
повлече тужбата, да го признае тужбеното барање или да се одрече од 
тужбеното барање, да склучи порамнување, да поднесе правен лек и да се 
одрече или откаже од него, како и да бара издавање на привремени мерки 
за обезбедување.“ 

Ставот (3) менува и гласи: 

“(3) Адвокатот може да го заменува адвокатски стручен соработник или 
адвокатски приправник со положен правосуден испит, кој има засновано 
работен однос   кај него, и тоа само пред суд од прв степен, за спорови чија 
вредност не надминува 1.000.000 денари,  со согласност на странката.“ 

Член 15Член 15Член 15Член 15    

Член 98 се менува и гласи: 

“(1)Тужбата, одговорот  на  тужбата,  правните  лекови  и другите изјави, 
предлози   и   соопштенија што се даваат надвор од расправата се 
поднесуваат писмено, или по електронски пат до приемното одделение на 
надлежниот суд (поднесоци). 

(2) Поднесоците мораат да бидат разбирливи и мораат да го содржат сето 
она што е потребно за да може да се постапи по нив. Тие особено треба да 
содржат: означување на судот,  име и презиме поткрепени со доказ за лична 
идентификација, живеалиште, односно престојувалиште на странките, 
односно фирмата и седиштето на правното лице запишани во Централниот 
регистар на Република Македонија или друг регистар поткрепени со доказ 
од соодветниот регистар, нивните законски застапници и полномошници, 
ако ги имаат, предмет на спорот, вредноста на спорот, содржина на изјавата 

и потпис на подносителот, односно електронски потпис, е-меил адреса и 
контакт телефон. 

(3) Поднесоците поднесени од адвокати, државен орган односно орган на 
државна управа, единици на локална самоуправа, правни лица и лица кои 
вршат јавни овластувања покрај податоците од став (2) на овој член треба да 
содржат и податоци за електронско сандаче за достава на писмената 
регистрирано согласно закон. 

(4) Странката  во  поднесокот е должна да го наведе својот единствен 
матичен број на граѓанинот, односно субјектот на уписот. 

(5) Ако изјавата содржи некое барање, странката треба во поднесокот да ги 
наведе фактите врз кои се заснова барањето, како и докази кога е тоа 
потребно. 

(6) Изјавата што се дава со поднесокот може, наместо со поднесок, да се 
даде усно на записник кај парничниот суд. 

(7) Поднесокот од адвокат задолжително содржи штембил, односно 
електронски потпис од адвокатот и адвокатска маркичка предвидена со 
посебен закон, во спротивно поднесокот се смета за  неуреден   и судот ќе го 
отфрли. До донесување на посебен закон со кој се уредува адвокатската 
маркичка, поднесокот од адвокат задолжително треба да содржи само 
штембил, односно електронски потпис.“    

Член 16Член 16Член 16Член 16    

Во член 101 се додава нов став  (1) кој гласи: 

“(1) Поднесоците кои се поднесени од полномошник, а кои се неразбирливи 
или не ги содржат податоците од член 98 ставовите (2), (3), (4) и (7) од овој 
закон или не се поднесени во доволен број примероци кога тие се 
поднесени во писмена форма, судот ќе ги отфрли.“ 

Во ставот (1) кој станува став (2) по зборот “подносителот“ се додаваат 
зборовите “кој нема полномошник“. 

Ставот (2) кој станува став (3)  се менува и гласи: 

„(3) Кога судот ќе му го врати поднесокот на подносителот од став (2) на овој 
член заради исправка или дополнение, ќе определи рок за повторно 
поднесување на поднесокот кој  не може да биде подолг од осум дена.“ 

Ставовите (3) и (4) стануваат ставови  (4) и (5). 

Ставот (5) кој станува став (6) се менува и гласи: 

“(6) Ако поднесоците или прилозите во писмена форма не ги поднесе во 
доволен број примероци, судот ќе го повика подносителот од став (2) на овој 
член да ги поднесе во рок од три дена, а во спротивно поднесокот ќе го 
отфрли.“ 

Член 17Член 17Член 17Член 17    

Во член 102 во ставот (1) зборовите “од 100 до 1.000 евра“ се заменуваат со 
зборовите “од 500 до 1500 евра“. 

Ставот (3) се менува и гласи: 

“(3) Ако изречената парична казна со правосилно решение не биде 
доброволно платена во рокот кој го определил судот, истата присилно се 
наплатува по предлог на судот на начин определен со закон.“ 

Член 18Член 18Член 18Член 18    

Во член 105 во ставот (2) зборовите “или по телеграфски пат“ се бришат.  

Ставот (3) се менува и гласи: 

“(3) Ако поднесокот е испратен по електронски пат, денот на испраќањето се 
смета како ден на предавање на судот до кој е упатен.“ 

Член 19Член 19Член 19Член 19    

Во член 108 во ставот (1) по точката се додава нова реченица која гласи: 
“Новото рочиште ќе се одржи во рок од најмалку осум дена,  односно во рок 
од најмногу 60 дена од денот кога рочиштето било одложено.“ 

Ставот (3) се менува и гласи: 

“(3) Кога странката со поднесок побарала одлагање на рочиштето, должна е 
да се информира во судот дали барањето е прифатено.“ 

По ставот (3) се додаваат два нови става (4) и (5) кои гласат: 

“(4) Ако судот го прифати предлогот за одлагање на рочиштето од став (3) на 
овој член, новото рочиште ќе се одржи најдоцна во рок од 60 дена од денот 
кога било одложено. 

(5) Против решението на судот со кое се одлучува по барањето за одлагање 
на рочиштето, не е дозволена посебна жалба.“ 

Член 20Член 20Член 20Член 20    

Член 115 се менува и гласи: 

“За преземените дејствија на рочиштето се составува записник во писмена 
форма, електронска форма,  или во форма на тонски запис.” 

Член 21Член 21Член 21Член 21    

По членот 115 се додава нов поднаслов и нов член 115-а кои гласат: 

“Записник во писмена    форма 
 

    Член 115Член 115Член 115Член 115----аааа    

Писмен записник се составува и за поважните изјави или соопштенија што 
странките   или   другите учесници ги даваат надвор од рочиштето. За 
помалку важни изјави или соопштенија нема да се составува записник, туку 
ќе се состави само службена белешка на списот.“ 

Член 22Член 22Член 22Член 22    

Во член 119 ставот (3) се менува и гласи: 

„(3) Примерок од записникот од ставот (1) на овој член, судот е должен да им 
даде или испрати по електронски пат на секоја од присутните странки. 
Судот во рок до 15 дена од денот на одржувањето на рочиштето, по барање 
на отсутната странака во судот ќе и издаде примерок или по електронски 
пат ќе и испрати примерок од записникот од рочиштето на кое не 
присуствувала.“ 

Член 23Член 23Член 23Член 23    

По членот 119 се додава нов поднаслов и два нови члена 119-а и 119-б, кои 
гласат: 

“Записник во форма на тонски запис  

Член 119Член 119Член 119Член 119----аааа    

(1) Судијата поединец, односно претседателот на советот раководи со 
процесот на тонското снимање на рочиштето. 

(2) Тонското снимање на рочиштето се врши на сигурносен медиум за 
тонско снимање и тонскиот запис за одржаното рочиште не смее да се 
менува. 

(3) Техничкиот дел од процесот на тонскиот запис го извршува 
записничарот кој е стручно оспособен да ракува со системот за  тонско 
снимање.  

(4) На почетокот на рочиштето, судијата ги известува присутните странки и 
другите учесници во постапката за тоа дека рочиштето тонски се снима, и 
дека снимката  претставува тонски запис од одржаното рочиште.  

(5) Примерок од тонскиот запис од одржаното рочиште,  се предава на 
секоја странка и на учесниците на рочиштето на начин предвиден со овој 
закон. 

(6) Тонскиот запис од одржаното рочиште е дел од судскиот предмет, кој  се 
води во автоматизираниот компјутерски систем за управување со судските 
предмети (АКМИС). 

(7) Тонскиот запис не смее да се објавува, емитува и користи за намени и 
цели надвор од судска постапка. 

(8) Техничките услови за тонското снимање и начинот на тонското снимање 
на рочиштето, како и чувањето и архивирањето на тонскиот запис, се 
пропишуваат со Судскиот деловник. 

Член 119Член 119Член 119Член 119----бббб    

(1) Странката или учесникот во постапката може усно на самото рочиште, 
или со писмен поднесок по завршувањето на рочиштето, да побара од судот 
да му биде издадена писмена форма од тонскиот запис. 

(2) Писмената форма од тонскиот запис треба да содржи се она што е 
регистрирано со тонскиот запис. Писмената форма на тонскиот запис мора 
да биде изработена во форма на записникот во писмена форма. 

(3) Судијата поединец, односно претседателот на советот, и записничарот 
односно судскиот службеник, со својот потпис ја потврдува веродостојноста 
на писмената форма на тонскиот запис. 

(4) Писмената форма на тонскиот запис, претставува составен дел на 
судскиот предмет. 

(5) За писмената форма на тонскиот запис, се наплатува судска такса 
согласно закон, и влегува во трошоците на постапката.“    

Член 24Член 24Член 24Член 24    

Во член 125 во ставот (1) по зборот “нотар“ се става запирка и се додава 
зборот “извршител“. 

Член 25Член 25Член 25Член 25    

Членот 125-а се менува и гласи: 

“Доставувањето на писмената на адвокати,државни органи односно органи 
на државна управа, единици на локална самоуправа, правни лица  и  на 
лицата на кои им се пренесени јавни овластувања, се врши по електронски 
пат во електронско  сандаче. “ 

Член 26Член 26Член 26Член 26    

Членот 126 се менува и гласи: 

“(1) Странката која е уредно поканета да присуствува на рочиште или пак е 
известена за преземање на определено дејствие не се јави пред судот без 

оглед на причината, судот нема натамошна обврска да ја повикува. По 
нејзино барање судот е должен во судот да и врачи покана за денот и часот 
за одржување на рочиштето, како и примерок од записникот во писмена 
или електронска форма, односно во форма на тонски запис од претходно 
одржаното рочиште. 

(2) Ако судот поради било која причина не работи на денот на закажаното 
рочиште, должен е да го објави на својата веб страница и на видно место во 
судот, денот и часот на одржувањето на новото рочиште, а странката  е 
должна да се информира за истото.“     

Член 27Член 27Член 27Член 27    

Членот 126-а се менува и гласи:    

Член 126Член 126Член 126Член 126----аааа    

“(1) Доставувањето по електронски пат се врши преку информатичкиот 
систем на судот на адресата на електронското сандаче на примателот на 
доставата. 

(2) Доставата по електронски пат се смета за извршена на денот на 
испраќањето на писменото по електронски пат.  

(3) Доколку писменото кое се доставува по електронски пат содржи прилози 
за кои нема техничка можност да се достават  електронски, судот во 
писменото кое го доставува ќе го извести примателот чие седиште, 
живеалиште или престојувалиште се наоѓа во седиштето на судот дека 
прилозите треба да ги подигне непосредно од судот во рок од осум дена од 
денот на известувањето, а доколку во тој рок не ги подигне, се смета дека 
прилозите се доставени. 

(4) Доставата на прилозите предвидени во став 3 на овој член до примателот 
чие седиште, живеалиште или престојувалиште е надвор од седиштето на 
судот, се врши на еден од начините определени во член 125 став (1) на овој 
закон.“        

Член 28Член 28Член 28Член 28    

 Членот 127 се менува и гласи: 

“(1) Во случај кога не постојат технички услови за достава во електронско 
сандаче на субјектите утврдени во член 98 став (3) од овој закон, 
доставувањето се врши со предавање на писмената на лицето овластено за 
примање на писмена или на работникот кој ќе се затече во канцеларијата, 
односно во деловната просторија.  

(2) Достава на правното лице може да се изврши и преку неговата деловна 
единица ако спорот произлегува од правен однос на таа деловна единица.  

(3) Кога писменото треба да се достави до државен орган, доставувањето се 
врши со предавање на писменото во неговата писарница. Како ден на 
доставување се смета денот на предавањето на писменото во писарницата.  

 (4) Писмената кои се доставуваат преку поштенски фах не смеат да бидат 
достапни на лицата на кои им се доставуваат пред да ја потпишат 
доставницата. Писмената се доставуваат во затворени пликови, кога 
доставувањето се врши преку пошта. При преземањето на писменото мора 
да се преземат сите писмена оставени во поштенскиот фах. 

(5) На секое писмено кое се доставува на начинот определен во став (4) на 
овој член се назначува денот кога тоа е оставено во  поштенскиот фах на 
лицето на кое доставувањето му се врши на тој начин. Ако писменото не 
биде подигнато во рок од осум дена од денот на оставањето на писменото 
во поштенскиот фах, се смета дека доставувањето е уредно извршено.“ 

Член 29Член 29Член 29Член 29    

Членот 128 кој станува член 129, се менува и гласи: 

„(1) Кога со овој закон е предвидено доставувањето да се изврши преку 
нотар, односно извршител, доставувањето се врши така што нотарот, 
односно извршителот, по барање на овластеното лице или орган по пошта 
или непосредно, го доставува писменото и за тоа  нотарот составува 
записник, а извршителот службена белешка . 

(2) По барање на странката која ќе изјави дека е согласна да ги надомести 
трошоците и наградата кои се предизвикани со доставата, судот може со 
решение против кое не е допуштена жалба, да одреди доставата на некое 
писмено да му се довери на нотар, односно извршител, предложен од 
странката. Во таков случај, писменото кое треба да го достави судот заедно 
со решението ќе го стави во посебна обвивка која ќе ја предаде на нотарот, 
односно извршителот. 

(3) Нотарот односно извршителот од ставот (2) на овој член е должен да ја 
изврши доставата согласно со одредбите од овој закон. При доставувањето 
на писменото од ставот (2) на овој член нотарот, односно извршителот има 
права и должности согласно со овој закон. 

(4) За приемот на писменото заради доставување и дејствијата преземени 
заради доставување, нотарот ќе состави записник, а извршителот службена 
белешка. 

(5) Заверениот  препис  на  записникот, односно службената белешка  за 
приемот на  писменото, доставата и сите преземени дејствија заради 
доставување нотарот, односно извршителот без одлагање ќе ги достави до 
судот. 

(6) Трошоците и наградата предизвикани со доставувањето преку нотар, 
односно извршител странката ги надоместува на нотарот, односно 
извршителот. Нотарот, односно извршителот кому не му се платени 
трошоците и наградата не е должен да ја изврши доставата, за што ќе 
состави записник, односно службена белешка и ќе го извести судот. 

(7) Трошоците за доставата преку нотар, односно извршител влегуваат во 
парничните трошоци, ако судот оцени дека таквата достава била 
неопходна.“ 

Член 30Член 30Член 30Член 30    

Членот 129 кој станува член 128, се менува и гласи: 

“(1) Кога нема технички услови за регистрирање на електронско сандаче, 
доставата на правно лице кое е запишано во трговскиот или друг регистар, 
се врши на адресата запишана во трговскиот или друг регистар.  

(2) Доколку доставата не успее на таа адреса, доставата се врши со објава на 
писменото на огласна табла на судот и на веб страницата на судот. Се смета 
дека доставата е извршена уредно по истекот на осум дена од денот на 
објавувањето на писменото на огласната табла на судот. 

(3) Одредбите од ставовите (1) и (2)  на овој член се применуваат и на 
физичките лица кои вршат определена дејност запишана во трговскиот или 
друг регистар, кога на тие лица им се врши достава во врска со дејноста што 
тие ја вршат. 

(4) Доставата на физичко лице се врши на адресата наведена во тужбата. 
Ако доставата на таа адреса не успее, тогаш доставата се врши на адресата 
запишана во личната карта. 

(5) Ако доставата со препорачана пратка на адресата запишана во личната 
карта не успее, доставата се врши со објава на писменото на огласната 
табла на судот и на веб страницата на судот. Се смета  дека доставата е 
извршена по истекот на осум дена од денот на објавувањето на писменото 
на огласната табла на судот или на веб страницата на судот. 

Член 31Член 31Член 31Член 31    

Во член 131 во ставот (2) зборовите “може да се изврши“ се заменуваат со 
зборовите “се врши по пошта, курирска служба, по електронски пат или“. 

Член 32Член 32Член 32Член 32    

Во член 137 во ставот (1) по зборот “странката“ се додаваат зборовите “која е 
физичко лице“. 

Ставот (2) се менува и гласи: 

“(2) Писменото за кое со овој закон е определено дека треба лично да се 
достави, му се предава непосредно на лицето на кое му е испратено. Ако 
лицето на кое писменото мора лично да му се достави, не се затече таму 
каде што треба да се изврши доставувањето, писменото ќе му се испрати 
препорачано по пошта. Ако писменото не биде подигнато во рок од осум 
дена од денот на известувањето дека писменото трба да го подигне, ќе се 
смета дека доставата е уредно извршена.“ 

Член 33Член 33Член 33Член 33    

Во член 144 во ставот (1) по зборот “учествуваат“ точката се брише и се 
додаваат зборовите “ во присуство на овластено лице во судот“. 

Член 34Член 34Член 34Член 34    

Во член 176 по ставот (3) се додава нов став (4) кој гласи: 

“(4) Ако тужителот во тужбата не ја назначи вредноста на спорот, судот ќе 
постапи согласно член 101 од овој закон.“ 

Член 35Член 35Член 35Член 35    

Во член 203 во ставот (1) бројот “4“ се заменува со бројот “5“. 

По ставот (1) се додава нов став (2), кој гласи: 

“(2) Доколку по правосилноста на одлуката за престанок на правното лице, 
забраната за работа или по заклучувањето на стечајната постапка истото е 
бришано од соодветниот регистар, а нема правен следбеник, судот со 
решение ќе ја отфрли тужбата заради непостоење на странка во спорот.“ 

Ставовите (2), (3), (4), (5) и (6) стануваат ставови (3), (4), (5), (6) и (7). 

Член 36Член 36Член 36Член 36    

Во член 210 ставот (2) се  брише. 

Ставовите (3), (4), (5) и (6) стануваат ставови (2), (3), (4) и (5). 

Член 37Член 37Член 37Член 37    

Во член 212 во ставот (1) по зборот “презема“ се додаваат зборовите “само на 
предлог на странка“. 

Во ставот (2) по зборот “вештаци“ точката се брише и се додаваат зборовите 
“кои ги обезбедува странката која го предложила увидот.“  

Член 38Член 38Член 38Член 38    

Во член 227 во ставот (1) првата реченица се менува и гласи: 

“Повикувањето на сведокот се врши со доставување на писмена покана во 
која се наведува името и презимето, времето и местото на одржување на 
сослушувањето, предметот за кој се повикува и назначување дека се 
повикува како сведок.“    

Член 39Член 39Член 39Член 39    

Во член 228 во ставот (1) зборот “таткото“ се заменува со зборовите “едниот 
од родителите“. 

Член 40Член 40Член 40Член 40    

Во член 233 во ставот (2) по зборот “закон“ запирката се заменува со точка, а 
зборовите до крајот на ставот се бришат. 

Ставот (3) се брише. 

Ставовите (4) и (5) стануваат ставови (3) и (4). 

Ставот (6) кој станува став (5) се менува и гласи: 

“(5) Ако е потребно воено лице или  лице  вработено во полицијата присилно 
да се доведе заради сведочење , судот писмено ќе се обрати до неговиот 
старешина кој ќе нареди негово приведување во судот.“ 

Член 41Член 41Член 41Член 41    

Насловот пред членот 235 и членот 235 се менуваат и гласат: 

 

“Вештачење 

Член 235Член 235Член 235Член 235    

(1) Судот ќе изведе вештачење како доказ, ако странката со тужбата  или 
одговорот на тужба  го достави  стручниот наод и мислење на вештакот. 

(2) Ако странката  предлага вештачење како доказ, но стори веројатно дека 
постојат факти или околности за кои неможе да го прибави вештиот наод и 
мислење, судот ќе определи вештачење со писмена наредба. Во наредбата 
судот ќе наведе  во однос на кои факти или околности се врши 
вештачењето, и на предлог на странката ќе определи  кому му се доверува 
вештачењето.“ 

Член 42Член 42Член 42Член 42    

Членот 236 се менува и гласи: 

“Вештачењето го вршат вештаци запишани во регистарот на вештаци.“ 

Член 43Член 43Член 43Член 43    

 Членот 237 се брише. 

Член 44Член 44Член 44Член 44    

 Во член 238 ставот (1) се менува и гласи: 

“Вештакот е должен да се јави на поканата на судот и да го изнесе својот 
стручен  наод и мислење.“ 

Член 45Член 45Член 45Член 45    

Во член 239 ставовите (1) и (2) се менуваат и гласат: 

“(1) Судот нема да го прифати вештачењето како доказ по приговор од 
спротивната странка, ако донел одлука по барање за изземање на вештак 
од причини од кои може да биде изземен судија или судија поротник. 

(2)Кога по предлог на странката судот определува супер вештачење, 
странките можат да приговорот за изземање на вештаците ако постојат 
истите причини од кои може да биде изземен судија или судија поротник.“ 

Член 46Член 46Член 46Член 46    

Во член 240 ставот (1) се менува и гласи: 

“(1) Судот може да го казни со парична казна од 500 до 1500 евра во денарска 
противвредност, вештакот кој нема да дојде на рочиште иако е уредно 
повикан, а изостанокот  нема  да  го  оправда, како и вештакот кој без 
оправдана причина одбие да изврши супер вештачење, а стручна установа 
од 1000 до 3000 евра во денарска противвредност. Во случај на неоправдан 
изостанок, судот може да нареди вештакот присилно да се доведе и да ги 
поднесе трошоците за доведувањето.“ 

Член 47Член 47Член 47Член 47    

Членот 243 се брише. 

Член 48Член 48Член 48Член 48    

Во член 244 ставот (1) се менува и гласи: 

“(1) Судот на вештакот му поставува прашања и по потреба, бара 
објаснувања во поглед на дадениот стручен наод и мислење.“ 

Ставот (3) се брише. 

Член 49Член 49Член 49Член 49    

 Членот 245 се менува и гласи: 

“(1) Во случаите од член 235 став (2) од овој закон, вештакот до судот ќе ги 
поднесе својот вешт наод и мислење во писмена форма во рокот што ќе го 
определи судот, кој не може да биде подолг од 45 дена, а во сложените 
предмети неможе да биде подолг од  90 дена. 

(2) Ако вештакот во определениот рок не го поднесе вештиот наодот и 
мислењето, судот ќе го повика, ќе му го одземе предметот и ќе му изрече 
парична казна согласно член 10 став (2) од овој закон. 

(3) Вештакот мора секогаш да го образложи стручниот наод и мислењето.  

(4) Судот ќе ги достави до странките стручниот наод и мислењето најдоцна 
осум дена пред рочиштето на кое ќе се расправа за нив.“ 

Член 50Член 50Член 50Член 50    

Во член 246 во ставот (1) во првата реченица зборот “Кога“ се заменува со 
зборовите “Во случаите од член 235 став (2) на овој закон кога“. 

Во ставот (2) зборовите “вештачењето ќе се повтори со истите или со други 
вештаци“ се заменуваат со зборовите “судот на предлог на странката може 
да определи супер вешачење кое ќе се изврши во роковите определени  во 
членот 245 став (1) од овој закон.“ 

Ставот (3)се брише. 

Член 51Член 51Член 51Член 51    

Во членот 247 запирката и бројот “237“ се бришат. 

Член 52Член 52Член 52Член 52    

Членот 248 се менува и гласи: 

“Одредбите на членовите 236, 238 до 242 и членот 247 од овој закон се 
применуваат согласно и на преведувачите и толкувачите.“ 

Член 53Член 53Член 53Член 53    

Членот 249 се менува и гласи: 

“Кога нема други докази или кога и покрај изведените други докази е 
потребно да се утврдуваат важни факти, на предлог на странка судот може 
да определи доказ со сослушување на странки. “ 

Член 54Член 54Член 54Член 54    

Во членот 266 зборовите “во овој закон (членови 75 и 101)“ се заменуваат со 
зборовите “со член 75 и 101 од овој закон“. 



 20

Член 55Член 55Член 55Член 55    

Во член 267 во ставот (2) зборовите “(членови 15 и 20)“ се заменуваат со  
зборовите “(член 15)“. 

Член 56Член 56Член 56Член 56    

Во членот 269 се додава нов став (1) кој гласи: 

“(1) Тужбата со прилозите се доставува до тужениот на одговор во рок од 
осум дена од денот на приемот, доколку не е потребно да се преземат 
дејствија на уредување на тужбата и наплата на судската такса. Ако има 
потреба од преземање на дејствија за уредување на тужбата, тужбата ќе 
биде доставена на одговор во рок од осум дена по преземените дејствија. “ 

Ставот (1) кој станува став (2) се менува и гласи: 

“(2) Со поканата со која се доставува тужбата, тужениот ќе се предупреди 
дека е должен да даде писмен одговор на тужбата во рок што ќе го 
определи судот, кој не може да биде пократок од 15 дена, ниту подолг од 30 
дена од денот на приемот на тужбата. Судот е должен во поканата да го 
предупреди тужениот на правните последици од недавање на писмен 
одговор на тужбата во определениот рок (член 319).“ 

 Ставот (2)  кој станува став (3) се менува и гласи: 

“(3) Ако тоа го бараат посебните околности на случајот, а особено ако тоа е 
потребно за одлучување по предлогот за определување на привремена 
мерка, судот веднаш, а најдоцна во рок од три дена од денот на приемот на 
предлогот ќе закаже рочиште за расправање по предлогот и ќе нареди 
примерок од тужбата да му се достави на тужениот.“ 

Член 57Член 57Член 57Член 57    

Во член 270 ставот (3) се брише. 

Ставовите (4) и (5) стануваат ставови (3) и (4). 

ЧлеЧлеЧлеЧлен 58н 58н 58н 58    

Членот 271 се менува и гласи: 

“(1) По приемот на одговорот на тужба или по протекот на рокот за 
поднесување на одговор на тужба, судот најдоцна во рок од осум дена ќе 
закаже подготвително рочиште, а истото ќе го одржи најдоцна во рок од 60 
дена сметано од денот на закажувањето.   

(2) Странките се должни најдоцна на подготвителното рочиште да ги 
изнесат сите факти и докази врз кои ги засноваат своите наводи, како и да 
ги достават исправите и предметите  кои имаат намера да ги употребат 
како доказ во постапката.“    



 21

Член 59Член 59Член 59Член 59    

 Членот 272 се менува и гласи: 

 “(1)Подготвителното рочиште треба да се определи така што на странките 
да им остане доволно време за подготвување, а најмалку осум дена од 
приемот на поканата. 

 (2)Судот е должен во споровите во кои  е дозволена медијација, заедно со 
поканата за подготвителното рочиште да достави до странките писмено 
укажување дека спорот може да се реши во постапка за медијација. 

 (3)Во поканата за подготвителното рочиште на странките ќе им се наложи 
на рочиштето да ги донесат сите исправи што им служат како доказ, како и 
сите предмети што треба да се разгледаат во судот. 

 (4) Во поканата за подготвително рочиште судот ќе им укаже на странките 
за последиците од изостанувањето од подготвителното рочиште, како и за 
тоа дека се должни најдоцна на ова рочиште да ги изнесат сите факти врз 
кои ги засноваат своите наводи, да ги предложат сите докази со кои ги 
докажуваат фактите, да ги приложат сите исправи и предмети што имаат 
намера да ги употребат како доказ и да се изјаснат за тоа дали се согласни 
спорот да го решат во постапка за медијација.  

(5) Во поканата за подготвителното рочиште, покрај содржината од ставот 
(4) на овој член, судот ќе им укаже на странките дека согласно член 278 став 
(3) од овој закон, судот може веднаш по подготвителното рочиште да одржи 
главна расправа. 

 (6) Ако е потребно за подготвително рочиште да се прибават списи, исправи 
или предмети што се наоѓаат кај судот или кај некој друг државен орган, 
орган на државната управа, орган на единица на локалната самоуправа или 
кај физичко или правно лице на кое му е доверено вршењето на јавни 
овластувања, а кои странката сама не успеала да ги прибави, судот ќе 
нареди, ако странките тоа го предложиле, сите списи, исправи, односно 
предмети да се прибават. 

(7) Органите и лицата од став (6) на овој  член должни се да постапат по 
задолжението на судот најдоцна во рок од 15 дена од денот на приемот на 
барањето, во спротивно судот ќе им изрече парична казна, согласно член 10 
став (2) од овој закон. 

 (8) Трошоците за прибавување на доказот е должна да ги надомести 
странката.“    

Член 60Член 60Член 60Член 60    

Во член 273 се додава  нов став (1) кој гласи:  

“(1) Ако странките се согласат спорот да се решава во постапка за 
медијација, судот ќе донесе решение согласно член 200 став (1) точка 6) од 
овој закон и ќе ја прекине постапката. 

Ставот (1) кој станува став (2) се менува и гласи: 

“(2) Ако странките не се согласиле спорот да се решава во постапка за 
медијација, подготвителното  рочиште  почнува  со  излагање  на  тужбата,  
а  потоа тужениот го изнесува одговорот на тужбата.“ 

Ставовите (2), (3) и (4) стануваат ставови (3), (4) и (5). 

Член 61Член 61Член 61Член 61    

Во член 275 ставот (1) се менува и гласи: 

“(1) Кога ќе најде дека не постојат пречки за натамошно водење на 
постапката, судот, според резултатите од расправањето на подготвителното 
рочиште, ќе одлучи кои од предложените сведоци и вештаци ќе се повикаат 
на главната расправа и кои други предложени докази ќе се прибават.Судот 
на главната расправа одлучува кои од доказите ќе се изведат.“ 

Член 62Член 62Член 62Член 62    

Членот 276 се менува и гласи: 

“(1) По предлог на странките претседателот на советот може да определи да 
се изврши увид надвор од судот ако тоа е потребно. 

(2) Ако увидот треба да се изврши со учество на вештак, судот на предлог на 
странката  ќе дозволи учество на вештак.“  

Член 63Член 63Член 63Член 63    

Во член 278 ставот (1) се менува и гласи: 

“(1) На подготвителното рочиште судот ќе ги определи денот и часот на 
одржување на рочиштето за главна расправа во рок кој не може да биде 
пократок од осум дена ниту подолг од 60 дена, а во сложените предмети 
најмногу до 90 дена сметано од денот на одржаното подготвително 
рочиште, доказите кои ќе се изведуваат, сведоците и вештаците кои ќе 
бидат поканети на главната расправа.“ 

 

 

Член  64Член  64Член  64Член  64    

Членот 281 се брише. 

Член 65Член 65Член 65Член 65    

Во член 282 ставовите (1) и (2) се бришат. 

Во ставот (3) кој станува став (1) зборовите “Во натамошниот тек на 
расправата“ се заменуваат со зборовите “Во текот на главната расправа“. 

Ставот (4) станува став (2). 

Во ставот (5) кој станува став (3), зборовите “односно да преземе друго 
парнично дејствие, додека тужениот не го заврши излагањето по одговорот 
на тужбата“ се заменуваат со зборовите “до почетокот на доказната 
постапка“.  

Член 66Член 66Член 66Член 66    

Во член 283 во ставот (1) по зборот “советот“ се додаваат зборовите: “односно 
судијата поединец“, а зборот “прифатливи“ се заменува со зборот 
“прифатени“. 

Во ставот (2) по зборот “советот“ се додаваат зборовите “односно судијата 
поединец“.    

Член  67Член  67Член  67Член  67    

Членот 284 се менува и гласи: 

“Странките можат да изнесуваат нови факти и да предлагаат нови докази, 
како и да упатуваат поднесоци во кои ќе наведат нови факти и нови докази 
на првото или на било кое од наредните рочишта на главната расправа, 
само ако сторат веројатно дека без своја вина не биле во можност да ги 
изнесат, односно да ги предложат во дотогашниот тек на постапката.“   

Член 68Член 68Член 68Член 68    

Во член 288 ставот (1) се менува и гласи: 

“(1) Сослушаните сведоци и вештаци остануваат во судницата, освен ако 
претседателот на советот односно судијата поединец, по изјаснувањето на 
странките, не им дозволи да ја напуштат судницата или не определи нивно 
привремено отстранување од судницата.“ 

Во ставот (2) по зборот “советот“ се додаваат зборовите “односно судијата 
поединец“. 

    
    

Член  69Член  69Член  69Член  69    

 Членот 301 се менува и гласи: 

“(1)Ако рочиштето се одложи, ново рочиште ќе се одржи пред истиот совет. 



 24

(2)Ако новото рочиште се одржува пред истиот совет, главната расправа ќе 
продолжи и претседателот на советот накратко ќе го изложи текот на 
поранешните рочишта. 

(3)Ако рочиштето се одржува пред изменет совет, главната расправа ќе 
продолжи, а претседателот на советот накратко ќе го изложи текот на 
поранешните рочишта. Советот може да одлучи повторно да се изведат 
некои од веќе изведените докази.“ 

Член 70Член 70Член 70Член 70    

Во член 304 ставот (5) се брише.  

Член 71Член 71Член 71Член 71    

Во членот 305 зборовите: “јавниот“ се заменува со зборот “државниот“ и 
зборот “Јавниот“ се заменува со зборот “Државниот“. 

Член 72Член 72Член 72Член 72    

Во член 308 по ставот (3) се додава нов став (4)  кој гласи: 

“(4) Доколку странките склучиле спогодба во постапка на медијација, 
должни се истата да ја достават до судот во рок од осум дена од денот на 
нејзиното склучување. Судот закажува рочиште на кое што на записник ја 
констатира склучената спогодба  која добива својство на судско 
порамнување ако се исполнети условите за склучување на судско 
порамнување согласно член 307 од овој закон.“  

Член 73Член 73Член 73Член 73    

Во член 324 во ставот (4) бројот “15“ се заменува со зборот “осум“. 

Член 74Член 74Член 74Член 74    

Во член 326 по ставот (3) се додава нов став (4) кој гласи: 

“(4) Пресудата во рок од два дена од денот на нејзиното писмено 
изработување се објавува на веб страницата на судот на начин определен со 
закон.“ 

 

    

Член 75Член 75Член 75Член 75    

Во член 327 во ставот (2) зборовите “ занимање и“ се бришат. 

Член 76Член 76Член 76Член 76    

Членот 335 се менува и гласи: 

“Правосилните решенија за казни изречени според одредбите на овој закон 
се извршуваат на предлог на судот на начин определен со закон.“ 

 

Член 77Член 77Член 77Член 77    

Во член 343 став (2) во точката 1) зборовите “на главната расправа“ се 
заменуваат со зборовите “ во постапката согласно член 301 став (3) од овој 
закон “. 

Во став (2) по точката 12) се додава нова точка 13) која гласи: 

“13) спротивно на одредбите од членовите 235 и  276 од овој закон,  судот 
определи вештачење  и увид; “. 

Точките 13) и 14 ) стануваат точки 14) и 15). 

Член 78Член 78Член 78Член 78    

Во член 348 во ставовите (1) и (2) по зборот “достави“ се додаваат зборовите 
“во рок од три дена“. 

Член 79Член 79Член 79Член 79    

Во член 349 во ставот (1) точката се брише и се додаваат зборовите  
“најдоцна во рок од осум дена.“.  

Член 80Член 80Член 80Член 80    

Во член 350 во ставот (1) бројот “(1)“ се брише. 

Став (2) се брише.  

Член 81Член 81Член 81Член 81    

Во членот 353 бројот “306“ се заменува со бројот “308“. 

    
    

Член 82Член 82Член 82Член 82    

Во членот 354 зборовите “и 14“ се заменуваат со зборовите “14 и 15“. 

Член 83Член 83Член 83Член 83    

Во член 355 по ставот (2) се додаваат три нови става (3), (4) и (5) кои гласат: 

“(3) Во случаите кога второстепениот суд одлучува по жалба на расправа, 
одлуката е должен да ја донесе и објави веднаш или во рок од осум дена. 

(4) Објавената пресуда мора писмено да се изработи во рок од осум дена, а 
во посложените предмети во рок од 15 дена од денот на објавувањето, и 
истата да се достави до првостепениот суд во рок од осум дена. 

(5) Пресудата во рок од два дена од денот на нејзиното писмено 
изработување и потпишување се објавува на веб страницата на судот на 
начин определен со закон.“ 

Член 84Член 84Член 84Член 84    

По членот 355 се додава нов член 355-а кој гласи: 

“Второстепениот суд донесува одлука по жалба најдоцна во рок од три 
месеци, а во посложените предмети во рок од шест месеци од денот на 
приемот на предметот во работа.“  

Член 85Член 85Член 85Член 85    

Во член 368 во ставот (3) зборот “допуштена“се заменува со зборот 
“дозволена“. 

Член 86Член 86Член 86Член 86    

Во член 372 во ставот (2)  бројот “500.000“ се заменува со бројот “1.000.000“.   

Ставот (3) се менува и гласи: 

“(3) По исклучок од ставот (2) на овој член, без оглед на вредноста на спорот, 
ревизијата секогаш е дозволена: 

1) во спорови за издршка; 

2) во спорови за надоместок на штета за загубена издршка поради смрт на 
давателот на издршката; 

3) во спорови од работните односи по повод престанок на работен однос; 

4) во спорови за заштита на авторско право освен за паричните побарувања 
по тој основ;  

5) во спорови што се однесуваат на заштита и употреба на пронајдоци и 
технички унапредувања, мостри, модели и жигови и на правото на употреба 
на фирма или назив, како и во спорови од нелојален натпревар и 
монополистички однесувања освен за паричните побарувања по тие основ; 

6) во спорови во кои во постапка по жалба второстепениот суд ја преиначил  
првостепената пресуда.“ 

Ставот (4) се менува и гласи :  

“(4) Ревизијата по исклучок е дозволена и против второстепена пресуда 
против која не може да се изјави ревизија според ставот (2) од овој член, ако 
второстепениот суд во изреката на пресудата што ја донел, тоа го дозволил. 
Второстепениот суд може да  дозволи ревизија со конкретизирање на 
опфатот на правното прашање кое би се покренало пред Врховниот суд на 
Република Македонија, ако оцени дека одлуката во спорот зависи од 
решавање на некое материјалноправно или процесноправно прашање 
важно за обезбедување на единствена примена на законот и воедначување 
на судската практика. Во образложението на пресудата второстепениот суд 
е должен да наведе заради кое правно прашање ја дозволил ревизијата и да 
ги наведе  одлуките кои укажуваат на невоедначена примена на законот, 
како и да ги образложи причините поради кои смета дека ова е важно за 
обезбедување на единствена примена на законот и воедначување на 
судската практика.“ 

Член 87Член 87Член 87Член 87    

Во членот 373 пред зборот “За“ се додава број (1). 

По ставот (1) се додава нов став (2) кој гласи: 

“(2) Врховниот суд на Република Македонија одлуката по ревизијата ќе ја 
донесе најдоцна во рок од осум месеци од денот на приемот на предметот 
во работа.“  

 
Член 88 

Во член 375 во ставот (4) бројот “344“ се заменува со бројот “343“.  

Член 89Член 89Член 89Член 89    

Во член 377 во ставот (1) по зборот “наведе“ се додаваат зборовите “и 
образложи“. 

Член 90Член 90Член 90Член 90    

Во член 380 ставот (1) се менува и гласи: 

“(1) Ненавремена, нецелосна и недозволена ревизија или ревизија во која не 
се наведени и образложени причините за нејзиното поднесување, ќе ја 
отфрли со решение судијата поединец односно претседателот на советот на 
првостепениот суд, без одржување на рочиште.“ 

Член 91Член 91Член 91Член 91    

Во член 381 во ставот (1) по зборот “целосна“ се става запирка и се додава 
зборот “образложена“. 

Член 92Член 92Член 92Член 92    

Во член 407 ставот (2) се менува и гласи: 

“(2) Жалбата против решението од ставот (1) на овој член не го задржува 
извршувањето на решението.“ 

Член 93Член 93Член 93Член 93    

Во член 411 во ставот (5) по зборот “жалбата“ запирката се заменува со 
точка, а зборовите до крајот на реченицата се бришат. 

Член 94Член 94Член 94Член 94    

Во член 413 ставот (2) се менува и гласи: 

“(2) Жалбата против решението од ставот (1) на овој член не го задржува 
извршувањето на решението.“ 

Член 95Член 95Член 95Член 95    

Во член 418 по ставот (1) се додава нов став (2) кој гласи: 

“(2) Кога побарувањето се однесува на пристигнато побарување во пари кое 
се докажува со веродостојна исправа, но должникот приговорил пред нотар 
во постапка за извршување врз основа на веродостојна исправа согласно 
Законот за извршување, судот ќе издаде платен налог ако тужителот го 
сторил веројатно постоењето на правен интерес за издавање на платен 
налог.“ 

Ставовите (2) и (3) стануваат ставови (3) и (4). 

Ставот (4) се брише. 

Ставот (5) се менува и гласи:  

“(5) Ако тужителот не го стори веројатно постоењето на правниот интерес 
или  не побарал од нотар да донесе решение со кое се дозволува 
извршување врз основа на веродостојна исправа, судот ќе ја отфрли 
тужбата.“ 

 

Член 96Член 96Член 96Член 96    

Во член 436 по ставот (1) се додаваат два нови става (2) и (3) кои гласат: 

“(2) На првото рочиште за главна расправа странките се должни да ги 
изнесат сите факти и докази, како и да се изјаснат дали се согласни спорот 
да се реши во постапка за медијација. 

(3) Судот е должен во споровите во кои е дозволена медијација заедно со 
поканата за рочиште за главна расправа да достави до странките писмено 
укажување дека спорот може да се реши во  постапка за медијација.“ 

Во ставот (2) кој станува став (4) по зборовите “првото рочиште на главната 
расправа,“ се додаваат зборовите зборовите “да се изјаснат за тоа дали се 
согласни спорот да го решат во постапка за медијација,“.   

Член 97Член 97Член 97Член 97    

Во член 469 во ставот (1) бројот “1.000.000“ се заменува со бројот “1.500.000“.   

Член 98Член 98Член 98Член 98    

 1) Постапките пред судовите започнати пред денот на отпочнување на 
примената на овој закон, ќе се спроведат според  прописите кои важеле 
пред денот на отпочнување на примената на овој закон. 

(2) Постапките пред првостепените судови кои не се започнати до денот на 
отпочнување на примената на овој закон, ќе се водат според одредбите од 
овој закон. 

Член 99Член 99Член 99Член 99    

Се овластува Законодавно–правната комисија на Собранието на Република 
Македонија да утврди пречистен текст на Законот за парничната постапка. 

Член 100Член 100Член 100Член 100    

Овој закон влегува во сила осмиот ден од денот на објавувањето во 
"Службен весник на Република Македонија", а ќе отпочне да се применува 
по една година од денот на објавувањето, освен одредбите од член 95 од овој 
закон, кои ќе отпочнат да се применуваат од 1 јули 2010 година. 

I. ОБРАЗЛОЖЕНИЕ И СОДРЖИНА НА ПРЕДЛОГОТ 
 

1. Уставниот основ за донесување на Законот за парничната 
постапка е содржан во одредбата од член 68 став 1 алинеја 2 од Уставот на 
Република Македонија, според која Собранието на Република Македонија е 
надлежно да донесува закони. 

2. Донесувањето на измените и дополнувањата на Законот за 
парничната постапка произлегува од потребата за натамошно 
унапредување на законските решенија со кои се уредува парничната 
постапка, во функција на воспоставување на  посоодветни законски 
механизми со кои ќе се обезабеди побрзо и поефикасно постапување на 
судовите во споровите за основните права и обврски на човекот и 
граѓанинот, за личните, семејните, работните, трговските,  имотните и 
другите граѓанскоправни односи, а со цел да се постигне правосилно 
разрешување на спорните односи помеѓу правните субјекти во што е можно 
пократок временки период, со што ќе се обезбедат правни претпоставки за 
почитување на начелото на судење во разумен рок и поголема  правна 
сигурност. 

Предложените измени и дополнувања се продолжение на реформите 
во парничната постапка, како еден сегмент од севкупната реформа на 
правосудниот систем. Со нив се воведуваат правни механизми кои ќе 
обезбедат надминување на воочените слабости во примената на постојните 
процесни решенија, а воедно се очекува занчително да се зголеми  
ефикасноста на оваа постапка, што директно ќе влијае на подобрување на 
степенот на заштита на  правата на граѓаните и другите правни субјекти во 
постапката.  Донесувањето на овој закон е во функција на континуираните 
реформи во правосудството, како област од исклучително значење во 
процесот за зачленување на Република Македонија во Европската унија. 

Досегашната примена на Законот за парничната постапка покажа 
дека има потреба од натамошно надградување на законските решенија во 
насока на подобрување на квалитетот и времетраењето на парничната 
постапка, и ќе придонесуваат кон непречно остварување на начелото на 
судење во разумен рок. 

Следејќи ги компаративните искуства и современите европски 
стандарди за обезбедување  на заштита и оставарување  на правата на 
странките во постапката, се покажа дека може да се дојде до побрзо 
решавање на спорните граѓанско-правни односи со примена на 
медијацијата, која на соодветен начин е имплементирана во предложените 
законски решенија.  

3. Целите што треба да се постигнат со новите измени и 
дополнувања на  Законот за парничната постапка, се создавање на 
законски претпоставки за побрза и поефикасна парнична постапка, како и 
на натамошно имплементирање на современите решенија во областа. На тој 
начин ќе се обезбеди натамошно нормативно-правно осовременување на 
домашното граѓанско процесно законодавство, што пак е во функција на  
континуираното спроведување на судските  реформи во оваа област. 

Новите законски решенија ќе овозможат натамошно  јасно 
позиционирање на судот од една страна, и на странките во постапката од 
друга страна. Подготвителното рочиште станува задолжителен елемент на 
постапката, така што успехот во спорот во голем дел зависи од сериозноста 
на странките во аргументирањето на своите барања. Во функција на 
натамошното јакнење на начелото на материјална вистина во парничната 
постапка, во кое товарот на докажување  е обврска само на странките во 
постапката но не и на судот кој на тој начин ќе ја остварува својата 
примарна функција на разрешување на споровите и на пресудување, се 
предлагаат измени на законските решенија во врска со изведувањето на 
докажувањето со вештачење и увид. Со предложените решенија, 
вештачењето и увидот добиваат третман како и сите други докази, и во 
постапката нив ги  предлагаат странките. Повредата на процесната 
легитимација за предлагање на овој вид на докази, за последица има 
суштествена повреда на одредбите на постапката, доколку странката се 
повика на таквата повреда. 

Надоградено е и начелото на материјална вистина. Согласно ова 
начело кое всушност значи барање на вистината во постапката, странките 
се должни да ги изнесат сите факти врз кои ги засноваат своите барања и 
да предложат докази со кои се утврдуваат тие факти уште на 
подготвителното рочиште, кое станува задолжителна фаза во постапката. 
Следејќи го концептот на законот во позиционирањето на правата и 
обврските на сите субјекти во постапката, во законот се предлагаат 
решенија согласно кои судот повеќе нема да има овластувања да изведува 
докази во постапката со вештачење или со увид кои странката не ги 
предложила.  

Начелото на концентрација се надградува со одредбите од законот  
кои предвидуваат точно утврдени рокови во кои одредени процесни 
дејствија може да се преземаат. Во таа насока, едновремено зајакнувајќи го 
и  начелото на процесна економија,  предложените законски решенија 
обезбедуваат временска рамка во која вештачењето мора да биде завршено.  

4. Предлогот на Законот за изменување и дополнување на 
Законот за парничната постапка содржи 100 одредби.  

- Со членот 1 со кој се менува член 1 од постојниот закон, попрецизно се 
оределува опсегот на примена на законот и видот на правните односи што 
се разрешуваат во парничната постапка. 

- Во членот 2 со кој се менуваат одредби од членот 10 од постојниот 
закон, се јакне обврската на судот за барањата  и предлозите на странките 
да одлучи во разумен рок, зајакнувајќи го и начелото на процесна 
економија во постапката. Согласно ова начело, судот е должен да настојува 
без одолговлекување, во разумен рок  и со што помалку трошоци да ја 
спроведе постапката и да ја оневозможи секоја злоупотреба на процесните 
овластувања од старна на  странките и другите учесници во постапката. 
Казнената политика и минимумите и максимумите на паричните казни  
заради злоупотреба на правата во постапката, се прилагодени на потребите 
на парничната  постапката.  

- Со членот 6 со кој се менува членот 20 став (2) и (3) од постојниот 
закон, се определува дека доколку одлуката за ненадлежност била 
донесена на подготвителното рочиште на кое биле преземени процесни 
дејствија, претседателот на советот може да одлучи да не закаже ново 
подготвително рочиште, а преземените дејствија да имаат важност и во 
постапката пред надлежниот суд. 

- Членот 5 со кој се менува членот 19 став (1) од постојниот закон, 
воведува ново решение по однос влијанието на приговорот на тужената 
странка на месната надлежност на судот, а во согласност со решенијата во 
законот за писмениот одговор на тужба. Така, согласно новите решенија 
судот може да се огласи за месно ненадлежен само доколку тужениот 
истакнал приговор за месната надлежност во писмениот одговор на 
тужбата. Судот може, најдоцна на подготвителното рочиште да се огласи за 
месно ненадлежен само кога постои исклучителна месна надлежност на 
некој друг суд.     

- Со членот 7 со кој се менува членот 21 став (2) и (3) од постојниот закон, 
се определува дека повисокиот суд по повод на жалба донесува одлука по 
прашањето за надлежност.  

- Со членот 9 се менуваат ставовите (2) и (3) на  членот 33  од постојниот 
закон. Овие измени предвидуваат дека за определување на вредноста на 
спорот во сопственичките спорови,  меродавна е прометната вредност на 
предметот на спорот што тужителот е должен да ја определи во тужбата. Во 
сите други случаи, кога тужбеното барање не се однесува на паричен износ, 
како вредност на предметот на спорот се смета висината на таксената 
основица.     

- Со членот 11 со кој се менува членот 37 од постојниот закон, се 
напушта решението на законот во постојниот став (4), со оглед на 
надлежностите на Врховниот суд на Република Македонија определени со 
закон. 

- Со членот 14 со кој се менува и дополнува членот 86 став (1) и (3) од 
постојниот закон, поблиску се оределуваат овластувањата во 
полномошното што странката му го издава на адвокат. Во иднина, само со 
согласност на странката адвокатот може да го заменува стручен 
соработник или адвокатски приправник кој има засновано работен однос 
кај него и тоа во спорови пред суд во прв степен и во спорови чија вредност 
не надминува 1.000.000 денари.  

- Со членот 15 со кој се менува членот 98 од постојниот закон, се 
предвидуваат елементите што треба да ги содржи секој поднесок за да 
може судот да постапи по него. Овој член содржи и посебни одредби за 
задолжителните елементи на поднесокот составен или поднесен од 
адвокат. 

- Со членот 16 со кој се прават измени и дополнувања во членот 101 од 
законот, значајна новина претставува одредбата со која се предвидува дека  
поднесоците кои се неразбирливи, не го содржат сето она што е потребно 
или не се поднесени во доволен број примероци, а се поднесени од 
полномошник, судот ќе ги отфрли. Доколку поднесокот е неразбирлив или 
не го содржи сето она што е потребно за да може да се постапи по него, 
судот ќе и укаже на  странката  која нема полномошник, да го исправи 
поднесокот. Доколку поднесоците не се поднесени во доволен број на 
примероци од лице кое нема полномошник, судот ќе го повика 
подносителот да ги поднесе во рок од три дена, а во спротивно поднесокот 
ќе го отфрли. Ваквите одредби имаат за цел да се надмине проблемот со 
одолговлекувањето на постапката и неможноста да се постапува по 
поднесок заради недоволен број на примероци, како и да обезбеди  
посериозен пристап од страна на странките и нивните полномошници уште 
при поднесувањето на поднесоците до судовите. 

- Со членот 18 со кој се менува членот 105 став (2) и (3) од постојниот 
закон, се напушта решението кое дозволуваше поднесување на поднесок по 
телеграфски пат. Со новото решение се пропишува дека денот на 
испраќањето на поднесокот по електронски пат, се смета како ден на 
негово предавање во судот до кој е упатен.     

- Во членот 19 со кој се менува и дополнува членот 108 од законот, се 
прецизира дека кога се одлага рочиште, новото рочиште ќе се одржи во рок 
од  најмалку осум, односно во рок од најмногу 45 дена од денот кога 
рочиштето било одложено. Значајна новина во предложениот закон 
претставува решението согласно кое странката која побарала одлагање на 
рочиште, должна е да се информира во судот дали  нејзиното барање за 
одлагање  е прифатено. 

- Со членот 20 со кој се менува членот 115 од постојниот закон, се 
предвидуваат значајни новини во начинот на водење на записниците за 
преземените дејствија на рочиштето. Со новите законски решенија се 

предвидува дека записникот може да биде во писмена форма, електронска 
форма, или во форма на тонски запис.    

- Со членот 23 од предложениот закон, се воведуваат два нови члена 
119-а  и  119-б со кои се уредува записот за тонското снимање на рочиштето. 
Со воведувањето на тонското снимање на рочиштата ќе се обезбеди 
посигурно забележување на исказите за фактите и доказите за кои се 
расправа во постапката. Тонското снимање на рочиштата ќе им овозможи 
на судот, на  странките и сите учесници во постапката да имаат точен запис 
за она за што се расправало на рочиштето, овозможувајќи му на судијата 
односно судскиот совет правилно да ја донесат својата одлука. Тонскиот 
запис од рочиштето, станува составен дел од судскиот предмет, кој се води 
во автоматизираниот компјутерски систем за управување со судските 
предмети.  

На барање на странката или на учесникот во постапката судот да му 
издаде писмен запис од тонски сниманото рочиште, судот е должен да му 
издаде писмена форма од тонскиот запис. За ова дејствие на судот се 
наплаќа судска такса, која е дел на трошоците во постапката. 

Заради успешно тонско забележување на се она за што се расправало 
на рочиштето, неопходни се и соодветни материјално-технички услови, кои 
ќе обезбедат примена на овие законски одредби. Така, тонското снимање на 
рочиштето треба да се врши на сигурносен медиум за тонско снимање, што 
значи дека тонскиот запис за одржаното рочиште не може да биде 
променет. За тоа се потебни технички средства со добри перформанси за 
таа намена. 

Со оглед на ваквите законски решенија, се налага потребата за 
технички обучен кадар кој може да ракува со тонското снимање. 
Раководењето со рочиштето и натаму останува должност на судијата 
поединец, односно на претседателот на советот. 

Тонскиот запис од одржаното рочиште не смее да се објавува, 
емитува и користи за цели и намени надвор од судска постапка .  

- Со членот 24 со кој се менува членот 125 став (1) од постојниот закон, 
изрично се определува дека доставувањето на писмената ќе го вршат и 
извршителите. Досега овие субјекти за доставување на писмената беа 
опфатени во категоријата на други лица определени со закон.  

- Со членот 25 со кој се менува членот 125-а од постојниот закон, се 
определува дека доставувањето на писмената на адвокати, правни лица, 
државни органи, органи на државната управа, единици на локалната 
самоуправа и на лица на кои им се пренесени јавни овластувања, се врши по 

електронски пат. Овој начин на доставување треба да го заземе примарното 
место меѓу начините на доставување на писмената. 

- Со членот 26 се менува членот 126 од постојниот закон. Надоврзувајќи 
се на решението од постојниот закон, новото законско решение предвидува 
дека странката која била уредно поканета да се јави во судот од било која 
причина тоа не го сторила, судот нема натамошна обврска да ја повикува. 
Доколку странката тоа го побара, судот е должен да и врачи покана во судот 
за денот и часот на одржување на рочиштето, како и примерок од 
записникот во писмена или електронска форма, односно во форма на 
тонски запис од претходно одржаното рочиште. Одредбите од овој член 
содржат  новина по однос на информирањето на странките и другите 
учесници во постапката во случај кога судот од било која причина не работи 
на денот на закажаното рочиште. Во таков случај, судот е должен на својата 
веб страница да го објави денот и часот на одржувањето на новото рочиште, 
а странката е должна да се информира за тоа. 

- Со членот 27 се менува членот 126-а од постојниот закон. Со новите 
решенија се прецизира електронското доставување на писмената од страна 
на судот. Се предвидува решение согласно кое доколку прилозите кон 
писменото кое се доставува по електронски пат од технички причини не 
можат да се достават на таков начин, примателот на доставата кој има 
седиште или живеалиште на територијата на тој суд, се известува дека 
прилозите треба да ги подигне од судот во рок од осум дена од денот на 
известувањето, а во спротивно ќе се смета дека прилозите се доставени. 

- Со членот 28 со кој се менува членот 127,  се предвидуваат начините 
на доставување на писмената кога не постојат технички услови за достава 
во електронско сандаче. 

-  Со членот 29 се прават измени во членот 128 од постојниот закон, а во 
рамките на решенијата за доставата која се врши преку нотар или 
извршител. 

- Со членот 30 се менува членот 129 од постојниот закон.  достава 
определена со овој лен се врши кога нема услови за регистрирање на 
електронско сандаче. Надоврзувајќи се на решенијата за доставата на 
правно лице, а со цел да се обезбеди законска можност за поголема 
транспарентност во случај доставата да не успее, се воведува законска 
обврска доставата да се врши со објавување на писменото  на огласната 
табла на судот и на веб страницата на судот, со тоа што и натаму останува 
решението согласно кое како уредна достава се смета истекот на  рокот од 
осум дена  од денот на објавувањето на писменото на огласната табла на 
судот. 

Со цел да се надминат различните толкувања за тоа како треба да се 
постапи во случаите кога судот поради било која причина не работи на 

денот на закажаното рочиште, се востановува законска обврска странката 
да се информира за денот на одржувањето на новото рочиште. 

- Со членот 32 со кој се менуваат одредби од членот 137 од постојниот 
закон, се прават измени во вршењето на  личната доства. Така доколку 
лицето на кое писменото мора лично да му се достави не се затече таму 
каде што треба да се изврши доставувањето, писменото ќе се испрати по 
пошта со препорачана пратка. Доколку препорачаната пратка лицето не ја  
подигне во законскиот рок, се смета дека доставата е уредно извршена. 

-  Со членот 35 се дополнува постојниот член 203 од законот. Се  додава 
нов став (2) кој го пропишува начинот на постапување на судот во случајот 
кога по правосилната  одлука за престанок на правното лице, забраната за 
работа или по заклучувањето на стечајната постапка истото е бришано од 
соодветниот регистар, а нема правен следбеник. Во таков случај судот со 
решение ќе ја отфрли тужбата заради непостоење на странка во спорот. Со 
ова законско решение, се овозможува судот да донесе одлука со која ќе ја 
заврши постапката. 

- Со членот 37 се направени значајни измени во членот 212 од 
постојниот закон, со кои се зајакнува позицијата на странките во 
предлагањето на доказите, а се елиминира влијанието на судот во тој дел. 
Така, увид се презема само на предлог на странките кога за утврдување на 
некој факт или за разјаснување на некоја околност е потребно непосредно 
забележување на судот. Увидот ќе може да се врши и со учество на вештаци 
кои ги обезбедува странката. 

-    Со членот 41 се менува членот 235 од постојниот закон. Со новото 
решение, судот ќе изведе вештачење како доказ, ако странката го достави 
стручниот наод и мислење на вештакот. Со ваквото решение се овозможува 
странката уште со поднесувањето на тужбата односно одговорот на 
тужбата да го достави го наодот и мислењето од вештото лице, со што ќе се 
отстранат причините за одолговлекување на постапката. 

- Со членот 42 со кој се менува членот 236 од постојниот закон, се 
определува дека вештачењето го вршат вештаци запишани во регистарот 
на вештаци.   

- Во членот 43 се брише  член 237 од постојниот закон. со оглед на тоа 
што содржината на тој член е предмет на регулирање на посебен закон. 

- Со членот 45 со кој се менува член 239 став (1) и (2) од постојниот закон, 
се пропишува дека судот нема да го прифати вештачењето како доказ по 
приговор на спротивната странка, доколку донел одлука по барање за 
иземање на вештакот. 

- Со членот 49 се менува членот 245 од постојниот закон. Со новите 
решенија, вештакот е должен да го даде својот наод и мислење во рок што 
ќе го определи судот, но не подолг од 45 дена, а во сложените предмети, во 
рок најмногу до 90 дена. Доколку вештакот во определениот рок не го 

поднесе вештиот наод и мислењето до судот, судот ќе го повика,  ќе му го 
одземе предметот и ќе му изрече парична казна согласно тој закон.  

Судот е должен да го достави до странките писмениот наод и 
мислењето најдоцна осум дена пред рочиштето на кое ќе се расправа за нив. 

- Со членот 53 се менува членот 249 од постојниот закон. Изведување 
на доказ со сослушување на странки судот ќе го определи на предлог на 
странка, кога нема други докази или кога покрај изведените други докази е 
потребно да се утврдуват важни факти. 

- Со членот 56 се менува членот 269 од постојниот закон. Со новите  
законски решенија се определуваат рокови во кои тужбата се доставува на 
одговор на тужениот. Така, тужбата со прилозите се доставува до тужениот 
на одговор во рок од осум дена од денот на приемот, доколку не е потребно 
да се преземат дејствија на уредување на тужбата и наплата на судската 
такса. Доколку има потреба да се уреди тужбата и да се наплати судската 
такса, тужбата ќе биде доставена на одговор во рок од осум дена по 
преземените дејствија. Со поканата со која се доставува тужбата, судот ќе го 
предупреди тужениот дека е должен да даде писмен одговор на тужбата во 
определениот рок, а воедно ќе го предупреди и за последиците од 
недавањето на писмениот одговор од тужбата.  

Со новите решенија содржани во овој член се предлага судот да 
закаже рочиште најдоцна во рок од три дена, ако е тоа потребно за да се 
одлучи по барање за привремена мерка. 

- Со членот 58 се менува членот 271 од постојниот закон. Со новите 
решенија детално се уредуваат роковите за закажување и одржување на 
подготвителното рочиште и обврските на странките во врска 
поткрепувањето на своите наводи, а особено со предлагањето на доказите. 
Подготвителното рочиште се закажува во рок од осум дена од денот на 
приемот на одговорот на тужба или по протекот на рокот за поднесување на 
одговор на тужба, а истото ќе се одржи најдоцна во рок од 60 дена сметано 
од денот на неговото закажување. Странките се должни најдоцна на 
подготвителното рочиште да ги достават сите исправи и предмети кои им 
служат како доказ или треба да се разгледаат од судот, како и да ги изнесат 
сите факти и докази врз кои ги засноваат своите наводи. 

- Со членот 59 се менува членот 272 од постојниот закон. Надоврзувајќи 
се на решението содржано во ставот (1) што беше прифатено и од постојниот 
закон, а кое уште на самиот почеток обезбедува концентрација на 
постапкта, новите законски решенија определуваат дека во поканата за 
подготвителното рочиште судот ќе им укаже на странките за можноста  
веднаш после подготвителното рочиште да се одржи главната расправа.  

Со оглед на законската можност судските спорови да бидат 
разрешени и по пат на медијација, содржината на  поканата  за  
подготвителното рочиште се дополнува и со барањето странките да се 
изјаснат за тоа дали се согласни спорот да го решат со посредство на 
медијатор. 

Во поканата за подготвителното рочиште на странките ќе им се 
наложи на рочиштето да ги донесат сите исправи што им служат како 
доказ, како и сите предмети што треба да се разгледаат во судот. 

Значајна новина претставува одредбата од овој член со која се 
зајакнува одговорноста на субјектите кои се должни во определениот рок  
да ги достават бараните докази до судот. Доколку тоа не биде сторено, 
судот има законско овластување да изрече парична казна во согласност со  
законот.  

Воедно, со овој член се определува дека трошоците за прибавување 
на  доказите од страна на судот, ќе ги надомести странката која тоа го 
побарала. 

- Со членот 60 со кој се дополнува  и менува членот 273 се предвидува 
дека доколку странките  се согласат спорот да го решат по пат на 
медијација, судот ќе донесе решение со кое ќе ја прекине постапката во 
траење од законски определениот рок од 45 дена, во кој рок треба да се 
постигне спогодба со медијација. Доколку странките не се согласиле спорот 
да биде решен во постапка на медијација, постапката продолжува со 
подготвително рочиште. 

- Со членот 62 се менува членот 276 од постојниот закон, следејќи ја 
измената во законот која се однесува подеднаквата важност на доказите во 
постапката.  Така, увид надвор од судот може да се определи по предлог на 
странка.  

- Со членот 63 со кој се менува членот 278 став (1) од постојниот закон, 
се предвидува дека рочиштето за главна расправа мора да биде одржано 
најдоцна во  рок  од 60 дена, а во сложените предмети во рок од 90 дена 
сметано од денот на одржувањето на подготвителното рочиште. На 
подготвителното рочиште на кое судот го определува денот и часот на 
одржувањето на рочиштето за главната расправа,  судот определува и кои 
докази ќе се изведуваат на главната расправа, како и кои сведоци и 
вештаци ќе бидат поканети на тоа рочиште. 

- Со членот 64 се брише членот 281 од постојниот закон.  Новото 
законско решение со кое подготвителното рочиште станува задолжително, 
го менува значењето на  одредбата на членот 281 од постојниот закон  и таа 
како таква станува непотребна. 

- Со членот 65  со кој се менува  членот 282 од постојниот закон, се 
предвидува дека првото рочиште за главна расправа почнува со излагање 
на тужбата, а потоа тужениот одговара на наводите во тужбата. Ова 
решение е логична последица на концептот на законот по однос на 
задолжителниот карактер на подготвителното рочиште.   

- Со членот 67 се менува членот 284 од постојниот закон, следејќи го 
решението за времената рамка и условот под кој може да се предложат 
нови факти и нови докази во првостепената постапка. Согласно  новото 
решение, странките можат да изнесуваат нови факти и да предлагаат нови 
докази, како и да упатуваат поднесоци во кои ќе наведат нови факти и нови 
докази, на првото или на било кое  од наредните рочишта на главната 
расправа, само доколку сторат веројатно дека без своја вина не биле во 
можност да ги изнесат, односно да ги предложат во дотогашниот тек на 
постапката. 

-  Со членот 68 се менуваат  одредби од членот 288 од постојниот закон, 
во насока на подобрување на содржината на постојниот член. 

- Со членот 69 се менува членот 301 од постојниот закон. Значајна 
новина е решението согласно кое доколку рочиштето се одржува пред 
изменет совет, главната расправа ќе продолжи, а претседателот на советот 
накратко ќе го изложи текот на поранешните рочишта. Советот може да 
одлучи повторно да  се изведат некои од веќе изведените докази. Овие 
измени на законот имааат за цел да се создадат законски претпоставки со 
кои ќе се избегне долгото траење на постапките затоа што советот во текот 
на постапувањето бил изменет, оставајќи притоа законска можност  
советот самиот да одлучи кои докази е потребно повторно да се изведат 
заради донесување на соодветна одлука. 

- Со членот 72 со кој се дополнува  членот 308 со додавање на нов став 
(4), се определува дека спогодбата која е склучена во постапка на 
медијација, странките имаат обврска да ја достават до судот кој ги упатил 
на медијација во рок од осум дена. Доколку таквата спогодба ги исполнува 
условите за склучување на судско порамнување согласно Законот за 
парничната постапка (член 307), таа добива својство на судско 
порамнување, и на рочиште закажано за таа цел, се внесува на записник. 

- Со членот 77 се менува членот 343 став (2) од постојниот закон, со 
додавање на нови основи за побивање на пресудата поради суштествена 
повреда на одредбите на парничната постапка.  

- Со членот 79 се менува и дополнува членот 349 од постојниот закон, 
на начин што се определува рок од осум дена во кој треба да се испрати 
жалбата и списите по предметот до второтепениот суд на постапување. 

- Со членот 80 се брише членот 350 став (2) од постојниот закон, како 
став кој не е потребен, со оглед на тоа што второстепениот суд го добива 
целиот предмет на првостепениот суд на разгледување, заради одлучување 
по жалба. 

- Со членот 81 се брише ставот (2) од постојниот член 351, од причина 
што досегашното решение ја одолговлекува и поскапува второстепената 
постапка. 

- Со членот 83 со кој се дополнува членот 355 од постојниот закон, се 
определува рок најдоцна од осум дена  во кој второстепениот суд, кога 
одлучува по жалба на расправа, е должен да ја донесе и објави одлуката, и 
дека таа мора писмено да биде изработена во рок од осум дена, односно во 
посложените случаи во рок од 15 дена од денот на објавувањето, а во рок од 
осум дена да биде доставена до првостепениот суд. Со вака определените 
рокови, се очекува да биде скратено времетраењето на постапката. 

- Со членот 84 се додава нов член 355-а, кој  го опредлува законскиот 
рок во кој второстепениот суд треба да ја донесе одлуката по жалба. Така, 
второстепениот суд одлуката по жалба треба да ја донесе во рок од три 
месеци од денот на приемот на предметот во рабта, а во посложените 
предмети во рок од шест месеци од денот на приемот на предметот во 
работа. Со вака поставените рокови за постапување, се очекува побрза, 
поефикасна и поефтина  парнична постапка. 

- Со членот 86 со кој се менува членот 372 од постојниот закон, се 
зголемува вредноста на ревизијата на 1.000.000 денари. Така, во иднина 
странките ќе можат да изјават ревизија против второстепена пресуда 
доколку вредноста на предметот на спорот на побиваниот дел на пресудата 
надминува 1.000.000 денари. Значајна новина законот предвидува во однос 
на споровите по кои ревизијата е секогаш дозволена, вбројувајќи ги и 
споровите во кои во постапка по жалба второстепениот суд ја преиначил 
пресудата. Новини се предвидени и во однос на ревизијата која по исклучок 
ја дозволува второстепениот суд, во кој случај задолжително е 
конкретизирањето на опфатот на правното прашање кое би се покренало со 
поднесувањето на ревизијата, образложението на ревизијата, како и 
наведувањето на судски одлуки кои укажуваат на невоедначена примена 
на законот. 

- Со членот 87 со кој се менува членот 373 од постојниот закон, се 
предвидува решение согласно кое Врховниот суд на Република Македонија 
одлуката по ревизијата ќе ја донесе најдоцна во рок од осум месеци од 
денот на приемот на предметот во работа. Со воведување на овој рок, се 
очекува да се подобри состојбата со времетраењето  на постапките по 
ревизија пред Врховниот суд на Република Македонија. 

- Со членот 92 се дополнува членот 377 став (1) од постојниот закон. Со 
новото законско решение, ревизијата мора да биде образложена, а 
ревизискиот суд ја испитува побиваната пресуда само во оној дел во кој таа 
се побива со ревизијата и во границите на причините кои се точно наведени 
во ревизијата, внимавајќи по службена должност на суштествената повреда 
на одредбите на парничната постапка од членот 343 став (2) точка 10) од овој 
закон и на правилната примена на материјалното право. 

- Со членот 92 се менува членот 407 став (2) од поатојниот закон. Со 
новото законско решение се пропишува дека во постапката во спорови од 
работни односи жалбата против решението за привремени мерки не го 
задржува извршувањето на решението. 

- Со членот 94 се менува членот 413 став (2) од постојниот закон. 
Согласно предложеното решение, во постапката во спорови поради 
смеќавање на владение жалбата против решението за привремени мерки 
не го задржува извршувањето на решението. 

- Со членот 95 со кој се менуваат одредби од членот 418 од постојниот 
закон, се обезбедува непречено профункционирање на постапувањетоп на 
нотарите во постапката за извршување врз основа на веродостојна исправа 
согласно законот за извршување, со која ќе се обезбеди значително 
расеретување на судовите во пстапката по платни налози. 

- Со членот 96 се менува и дополнува членот 436 од постојниот закон. 
Во постапките во спорови од мала вредност се определува дека на првото 
рочиште за главна расправа странките се должни да ги изнесат сите факти 
и докази. Воедно, тие треба да се изјаснат дали се согласни спорот да се 
реши во постапка за медијација. 

- Со членот 97  со кој се  менува членот 469 став  (1) од постојниот закон, 
се предлага зголемување на износот  на вредноста на спорот кај 
стопанските спорови на 1.500.000 денари како услов за изјавување на 
ревизија. 

- Со членот 100 се предвидува овој закон да започне да се применува по 
истекот на една година од денот на објавувањето во Службен весник на 
Република Македонија, освен одредбите од членот 95 од овој закон, кои ќе 
се отпочнат да се применуваат од 1 јули 2010 година. 

5. За спроведување на овој закон нема да бидат потребни 
дополнителни средства од Буџетот на Република Македонија. Опремата за 
тонското снимање на рочиштата во судовите и потребната обука во 
судовите, ќе бидат обезбедени по пат на донации.  

 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ 
ОДРЕДБИ 

 

Со предложените решенија се овозможува поекономична 
поконцентрирана  и побрза парнична постапка. 

 
 

 

 

 



 42

 

III. III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ ЗАКОНИ  
 

Предложените законски решенија ќе имаат за последица скратување на 
времетрањето на постапката пред судовите на Република Македонија во 
сите инстанци, а со тоа и побрзо и поефикасно остварување на правата 
на субјектите во постапката. 

ОДРЕДБИ ОД ЗАКОНОТ ЗА ПАРНИЧНАТА ПОСТАПКА  
(“Службен весник на Република Македонија” бр.79/05, 110/08, и 83/09)  

КОИ СЕ МЕНУВААТ 
 
 

Член 1Член 1Член 1Член 1    

Со овој закон се определуваат правилата на постапката врз основа на кои 
судот расправа и одлучува за основните права и обврски на човекот и 
граѓанинот во споровите од личните и семејните односи, од работните 
односи, како и од имотните и другите граѓанско правни односи на 
физичките и правните лица, освен ако за некои од наведените спорови со 
посебен закон не е предвидено за нив судот да одлучува според правилата 
на некоја друга постапка.  

Член 10Член 10Член 10Член 10    

 (1) Судот е должен да настојува постапката да се спроведе без одолжување, 
во разумен рок, со што помалку трошоци и да ја оневозможи секоја 
злоупотреба на правата што на странките им припаѓаат во постапката. 

(2) Со парична казна од 100 до 1.000 евра во денарска противвредност ќе се 
казни физичко лице (странка, замешувач, одговорно лице во правно лице), а 
со казна во висина од 500 до 2.500 евра во денарска противвредност ќе се 
казни правно лице, кое ќе ги злоупотреби правата што му припаѓаат во 
постапката, доколку со овој закон поинаку не е опредлено. 

(3) Со паричната казна од ставот (2) на овој член, ќе се казни и застапникот 
(полномошник или законски застапник), доколку е одговорен за 
злоупотребата на правата. 

(4) Паричната казна од ставовите (2) и (3) на овој член ја изрекува 
првостепениот суд. Надвор од рочиштето за главна расправа казната ја 
изрекува судија поединец, односно претседателот на советот. 

(5) Против решението со кое е изречена парична казна, не е дозволена 
посебна жалба. 

(6) Ако изречената парична казна не биде доброволно платена во рокот кој 
го определил судот, таа  присилно се наплатува по службена должност како 
парично побарување според законот за  извршувањето. 

Член 17Член 17Член 17Член 17    

(1) Кога судскиот совет во текот на постапката или претседателот на советот 
на подготвително рочиште, по службена должност или по приговор од 
странките, ќе утврди дека се работи за спор што треба да го суди судија 

поединец на истиот суд, постапката по правосилноста на ова решение ќе 
продолжи пред судијата поединец, и тоа по можност пред претседателот на 
советот како судија поединец. Судијата поединец е врзан за правосилната 
одлука со која предметот му се отстапува во надлежност. 

(2) Во случај од ставот (1) на овој член советот може, според состојбата на 
постапката, да одлучи предметот да не му го отстапи на судија поединец, 
туку тој сам да ја спроведе постапката. Против оваа одлука на советот не е 
дозволена жалба. 

(3) Одредбите на ставовите (1) и (2) од овој член ќе се применуваат и кога во 
текот на постапката пред советот ќе се променат околностите или 
тужителот ќе го намали тужбеното барање, така што спорот би требало да 
го суди судија поединец. 

(4) Ако советот донел одлука за спор што требало да го суди судија 
поединец, оваа одлука не може да се побива поради тоа што одлуката за 
спорот не ја донел судија поединец. 

(5) Кога судија поединец во текот на постапката, по службена должност или 
по приговор од странка, ќе најде дека за судење е надлежен совет на истиот 
суд, постапката ќе продолжи пред совет. Против ова решение на судијата 
поединец не е дозволена жалба. 

Член 18    Член 18    Член 18    Член 18        

(1) До донесувањето на одлука за главната работа судот со решение ќе ја 
запре парничната постапка ако утврди дека постапката треба да се 
спроведе според правилата на вонпарничната постапка. Постапката по 
правосилноста на решението ќе продолжи според правилата на 
вонпарничната постапка пред надлежниот суд. 

(2) Дејствијата што ги спровел парничниот суд (увид, вештачење, 
сослушување на сведоци и др.), како и одлуките што ги донел тој суд, не се 
без важност само поради тоа што се преземени во парничната постапка. 

Член 1Член 1Член 1Член 19999    

(1) Судот може, по приговор од тужениот, да се огласи за месно ненадлежен 
ако приговорот е поднесен најдоцна на подготвителното рочиште или, ако 
тоа не е одржано, до впуштањето на тужениот во расправање за главната 
работа на првото рочиште за главната расправа. 

(2) По службена должност судот може да се огласи за месно ненадлежен 
само кога постои исклучителна месна надлежност на некој друг суд 
најдоцна на подготвителното рочиште или, ако тоа не е одржано, до 
впуштањето на тужениот во расправање за главната работа на првото 
рочиште за главната расправа. 

Член 20Член 20Член 20Член 20    

(1) По правосилноста на решението со кое се огласил за ненадлежен (член 19 
од овој закон), судот ќе му го отстапи предметот на надлежниот суд.  

(2) Судот на кој му е отстапен предметот како надлежен ќе ја продолжи 
постапката како да била поведена кај него. 

(3) Ако одлуката за ненадлежност била донесена на главната расправа, 
судот на кој му е отстапен предметот ќе закаже главна расправа и ќе 
постапи како расправата да се држи пред изменет совет (член 302 став 3 од 
овој закон). Ако одлуката за ненадлежност била донесена на 
подготвителното рочиште, нема да се закаже ново подготвително рочиште 
ако претседателот на советот смета дека тоа не е потребно со оглед на 
дејствијата преземени на поранешното подготвително рочиште. 

(4) Парничните дејствија на ненадлежниот суд (увид, вештачење, 
сослушување на сведоци и друго) не се без важност само поради тоа што ги 
презел ненадлежен суд. 

Член 21Член 21Член 21Член 21    

(1) Ако судот на кој му е отстапен предметот како на надлежен смета дека е 
надлежен судот што му го отстапил предметот или некој друг суд, ќе му го 
достави предметот на судот кој треба да го реши овој судир на надлежноста, 
освен ако најде дека предметот му е отстапен поради очигледна грешка, а 
требало да му биде отстапен на некој друг суд, во кој случај предметот ќе му 
го отстапи на тој друг суд и за тоа ќе го извести судот кој му го отстапил 
предметот. 

(2) Кога по повод жалба против одлуката на првостепениот суд со кој тој се 
огласил за месно ненадлежен одлука донел второстепениот суд, за таа 
одлука во прашањето за надлежноста е врзан и судот на кој му е отстапен 
предметот, ако второстепениот суд што ја донел одлуката е надлежен за 
решавање на судирот на надлежноста меѓу тие судови. 

(3) Одлуката на второстепениот суд за стварната ненадлежност на 
првостепениот суд го врзува секој суд кому подоцна истиот предмет ќе му 
биде отстапен, ако второстепениот  суд е надлежен за решавање за судирот 
на надлежноста меѓу тие судови. 

УтврдувањеУтврдувањеУтврдувањеУтврдување    нананана    вредноставредноставредноставредноста    нананана    предметотпредметотпредметотпредметот    нананана    споротспоротспоротспорот    

Член 28Член 28Член 28Член 28    

    

Член Член Член Член 33333333    

(1) Ако тужбеното барање не се однесува на паричен износ, но тужителот во 
тужбата навел дека се согласува наместо исполнување на тоа барање да 
прими определен паричен износ, како вредност на предметот на спорот ќе 
се земе тој износ. 

(2) Во други случаи, кога тужбеното барање не се однесува на паричен 
износ, меродавна е вредноста на предметот на спорот што тужителот ја 
определил во тужбата. 

(3) Ако во случајот од ставот (2) на овој член вредноста на предметот на 
спорот тужителот очигледно ја определил многу високо или многу ниско, 
така што се поставува прашање за составот на судот или за правото на 
изјавување ревизија, судот најдоцна на подготвителното рочиште, а ако 
подготвителното рочиште не е одржано, тогаш на главната расправа пред 
почетокот на расправањето за главната работа, брзо и на погоден начин ќе 
ја провери точноста на означената вредност. 

Член 34Член 34Член 34Член 34    

(1) Во парничната постапка судовите судат во совет, а Врховниот суд на 
Република Македонија и на општа седница. 

(2) Во кои случаи суди судија поединец се определува со овој закон. 

(3) Претседателот на советот може да ги презема само оние дејствија во 
постапката и да ги донесува само оние одлуки за чие преземање односно 
донесување е овластен со овој закон. 

(4) Ако со овој закон поинаку не е определено, судијата поединец во 
решавањето на предметите од својата надлежност ги има сите права и 
должности што му припаѓаат на претседателот на советот и на советот. 

Член 37Член 37Член 37Член 37    

(1) Кога суди во втор степен на седница судот одлучува во совет составен од 
тројца судии. Во ист состав повисокиот суд го решава судирот на 
надлежноста (член 22 од овој закон) и одлучува во сите други случаи, ако со 
овој закон поинаку  не е определено. 

(2) Кога суди во втор степен на расправа, советот на второстепениот суд е 
составен од двајца судии и тројца судии-поротници. 

(3) Кога одлучува за ревизија, Врховниот суд на Република Македонија  суди 
во совет составен од пет судии. 

(4) Ако правосилната одлука ја донел Врховниот суд  на Република 
Македонија, за ревизија одлучува тој суд во совет составен од петмина 
судии. 

Член 63Член 63Член 63Член 63    

(1) Ако со закон не е определена исклучителна месна надлежност на некој 
суд, странките можат да се спогодат во прв степен да им суди суд кој месно 
не е надлежен, под услов тој суд да е стварно надлежен. 

(2) Странките не можат да се спогодат за месна надлежност и кога е во 
прашање членот 45 од овој закон. 

(3) Ако со закон е определено дека за судење во определен спор месно 
надлежни се два или повеќе судови, странките можат да се спогодат во прв 
степен да им суди еден од тие судови или некој друг стварно надлежен суд. 

(4) Оваа спогодба важи само ако е составена во писмена форма и ако се 
однесува на определен спор или на повеќе спорови што произлегуваат од 
определен правен однос. 

(5) Исправата за спогодбата тужителот мора да ја приложи кон тужбата. 

 

Член 76Член 76Член 76Член 76    

(1) Ако во текот на постапката пред првостепениот суд се покаже дека 
редовната постапка околу назначувањето на законски застапник на 
тужениот би траела долго, па поради тоа за едната или за двете странки би 
можело да настанат штетни последици, судот ќе му назначи на тужениот 
привремен застапник. 

(2) Под условот од ставот (1) на овој член судот ќе му назначи на тужениот 
привремен застапник особено: 

1) ако тужениот не е парнично способен, а нема законски застапник; 
2) ако постојат спротивни интереси на тужениот и на неговиот законски 

застапник;  
3) ако двете странки имаат ист законски застапник; 
4) ако престојувалиштето на тужениот е непознато, а тужениот нема 

полномошник; и 
5) ако тужениот или неговиот законски застапник, кои немаат 

полномошник во Република Македонија, се наоѓаат во странство, а 
доставување не можело да се изврши. 

(3) За назначувањето привремен застапник судот без одлагање ќе го извести 
Центарот за социјална работа, како и странките кога тоа е можно. 

Член 86Член 86Член 86Член 86    

(1) Ако странката му издала на адвокатот полномошно за водење на 
парницата, а поблиску не ги определила овластувањата во полномошното, 
адвокатот врз основа на таквото полномошно е овластен: 

1)  да ги врши сите дејствија во постапката, а особено да поднесе тужба, 
да ја повлече тужбата, да го признае тужбеното барање или да се 
одрече од тужбеното барање, да склучи порамнување, да поднесе 
правен лек и да се одрече или откаже од него, како и да бара 
издавање на привремени мерки за обезбедување; 

2)  да става барање за извршување или обезбедување и да презема 
потребни дејствија во постапктата по повод такво барање; 

3)  од противната странка да ги прими досудените трошоци; 

(2) За поднесување на предлог за повторување на постапката на адвокатот 
му е потребно посебно полномошно, ако од правосилноста на одлуката 
изминало повеќе од шест месеци. 

(3) Адвокатот може да го замену и адвокатски приправник кој е вработен кај 
него, и тоа само пред суд од прв степен, за спорови чија вредност не 
надминува 1.000.000 денари. 

Член 98Член 98Член 98Член 98    

(1) Тужбата, одговорот на тужбата, правните лекови и другите изјави, 
предлози и соопштенија што се даваат надвор од расправата се поднесуваат 
писмено (поднесоци). 

(2) Поднесоците мораат да бидат разбирливи и мораат да го содржат сето 
она што е потребно за да може да се постапи по нив. Тие особено треба да 
содржат: означување на судот, име, занимање и живеалиште, односно 
престојувалиште на странките, односно фирмата и седиштето на правното 
лице, на нивните законски застапници и полномошници, ако ги имаат, 
предмет на спорот, содржина на изјавата и потпис на подносителот. 

(3)  Странката во поднесокот е должна да го наведе својот единствен 
матичен број на граѓанинот и даночниот број. 

(4) Ако изјавата содржи некое барање, странката треба во поднесокот да ги 
наведе фактите врз кои се заснова барањето, како и докази кога е тоа 
потребно. 

(5) Изјавата што се дава со поднесокот може, наместо со поднесок, да се 
даде усно на записник кај парничниот суд. 

(6) Поднесокот од адвокат задолжително содржи штембил од адвокатот и 
адвокатска маркичка предвидена со посебен закон, во спротивно 
поднесокот е неуреден и судот ќе го отфрли. До донесување на посебен 
закон со кој се уредува адвокатската  маркичка, поднесокот од адвокат  
задолжително треба да содржи само штембил. 

Член 101Член 101Член 101Член 101    

(1) Ако поднесокот е неразбирлив или не го содржи сето она што е потребно 
за да може да се постапи по него, судот ќе му укаже на подносителот да го 
исправи поднесокот. 

(2) Кога судот ќе му го врати поднесокот на подносителот заради исправка 
или дополнение, ќе определи рок за повторно поднесување на поднесокот  
кој  не може да биде подолг од 15 дена. 

(3) Ако поднесокот што е врзан за рок биде исправен односно дополнет и 
предаден на судот во рокот определен за дополнение или исправка, ќе се 
смета дека му е поднесен на судот оној ден кога прв пат бил поднесен. 

(4) Ќе се смета дека поднесокот е повлечен ако не му биде вратен на судот 
во определениот рок, а ако биде вратен без исправка односно дополнение, 
ќе се отфрли. 

(5) Ако поднесоците или прилозите не се поднесени во доволен број 
примероци, судот ќе го повика подносителот да ги поднесе во рок  од три 
дена.  

Член 102Член 102Член 102Член 102    

(1) Со парична казна од 100 до 1.000 евра во денарска противвредност 
парничниот суд ќе го казни лицето кое во поднесокот го навредува судот, 
странката или друг учесник во постапката. 

(2) Изречената казна според ставот (1) од овој член не влијае врз 
изрекувањето на казната за кривично дело. 

 (3) Ако изречената парична казна не биде доброволно платена во рокот кој 
го определил судот, истата присилно се наплатува по службена должност 
како парично побарување според Законот за иавршувањето. 

(4) Одредбата на ставот (3) од овој член  се применува во сите случаи кога 
судот изрекува парична казна (член 232, 239, 301 и 303 од овој закон). 

(5) За изречената казна на адвокат, судот ја известува Адвокатската комора 
на Република Македонија.  

Член 105Член 105Член 105Член 105    

(1) Кога поднесокот е врзан за рок, се смета дека е даден во рокот ако пред 
да истече рокот му е предаден на надлежниот суд. 

(2) Ако поднесокот е упатен по пошта со препорачана пратка или по 
телеграфски пат, денот на предавањето на поштата се смета како ден на 
предавање на судот до кој е упатен. 

(3) Ако поднесокот е упатен по телеграфски пат, а не содржи сe што е 
потребно за да може по него да се постапи, ќе се смета дека е даден во 
рокот ако уреден поднесок дополнително му биде предаден на судот или 

биде упатен до судот со препорачана пратка во рок од три дена од денот на 
предавањето на телеграмата  во пошта. 

(4) За лица што се наоѓаат во Армијата на Република Македонија на воена 
служба, денот на предавањето на поднесокот на воената единица, односно 
на воената установа или на штаб се смета како ден на предавање на судот. 

(5) Одредбата на ставот (4) на овој член се однесува и на други лица во 
Армијата на Република Македонија кои се наоѓаат во служба во воени 
единици, односно воени установи или штабови во места во кои не постои 
редовна пошта. 

(6) За лицата лишени од слобода, денот на предавањето на поднесокот до 
управата на затворот, казнено-поправната установа или воспитно-
поправниот дом се смета како ден на предавање на судот. 

(7) Ако поднесокот што е врзан за рок е предаден или упатен до ненадлежен 
суд пред истекот на рокот, а ќе стигне до надлежниот суд по истекот на 
рокот, ќе се смета дека е поднесен на време ако неговото поднесување до 
ненадлежниот суд може да му се припише на незнаење или на очигледна 
грешка на подносителот. 

(8) Одредбите од ставовите (1) до (7) на овој член се применуваат и врз рокот 
во кој според посебни прописи мора да се поднесе тужба, како и врз рокот 
на застареноста на побарувањата или на некое друго право. 

 
 

Член 108Член 108Член 108Член 108    

(1) Судот може да го одложи рочиштето кога тоа е потребно заради 
изведување на докази или кога за тоа постојат други оправдани причини. 

(2) Кога ќе се одложи рочиштето, судот веднаш на присутните ќе им го 
соопшти местото и времето на новото рочиште. 

(3) Против решението за одлагање на рочиштето не е дозволена жалба. 

Член Член Член Член 115115115115    

(1) Записник се составува за дејствијата преземени на рочиштето. 

(2) Записник се составува и за поважните изјави или соопштенија што 
странките или другите учесници ги даваат надвор од рочиштето. За 
помалку важни изјави или соопштенија нема да се составува записник, туку 
ќе се состави само службена белешка на списот. 

(3) Записникот го пишува записничар. 

Член 119Член 119Член 119Член 119    

(1) Записникот го потпишуваат претседателот на советот односно судијата 
поединец , записничарот, странките,односно нивните законски застапници 
или полномошници, како и толкувачот и преведувачот. 

(2) Ако записникот содржи повеќе страници, странките односно нивните 
полномошници или законски застапници ја потпишуваат секоја страница 
од записникот. 

(3) Примерок од записникот од ставот (1) на овој член,судот е должен да им 
даде на секоја од странките. 

(4) Сведокот и вештакот го потпишуваат својот исказ на записникот кога 
нивно сослушување се врши пред замолен судија или пред претседателот 
на советот односно судијата поединец. 

(5) Неписмено лице или лице кое не може да се потпише ќе стави на 
записникот отпечаток од показалецот, а записничарот под отпечатокот ќе 
го запише неговото име и презиме. 

(6) Ако некоја од странките, нејзиниот законски застапник или 
полномошник, сведокот, вештакот,толкувачот или преведувачот се 
оддалечи пред потпишувањето на записникот или не сака да го потпише 
записникот, тоа ќе се забележи во записникот и ќе се наведе причината  за 
тоа. 

Член 125Член 125Член 125Член 125    

Писмената се доставуваат по пошта, преку службено лице на судот, 
непосредно во судот, преку нотар или друго лице определено со закон. 

Член125Член125Член125Член125----аааа    

                                

(1) Доставувањето на писмената на државните органи, лица на кои им се 
пренесени јавни овластувања и на адвокати, се врши по електронски пат во 
електронско сигурносно сандаче. 

 (2) Ако судот утврди дека доставата по електронски пат во електронското 
сигурносно сандаче не е можно или има тешкотии, доставата ќе се изврши 
на друг начин согласно со членот 125 од овој закон. 

Член 126Член 126Член 126Член 126    

(1) Странката која е уредно  поканета да присуствува на рочиште или пак е 
известена за преземање на определено дејствие не се јави пред судот, судот 
нема понатамошна обврска да  ја повикува.  По нејзино барање судот е 
должен во судот да и врачи покана за денот и часот за одржување на 
рочиштето. 

        Член 126Член 126Член 126Член 126----аааа    

 (1) Доставувањето по електронски пат се врши преку информатичкиот 
систем на судот на адресата на електронското сигурносно сандаче на 
примателот на доставата. 

  (2)  Информатичкиот систем на судот истовремено со испраќањето на 
писменото, до примателот на доставата на неговата електронска адреса 
испраќа и известување дека од информатичкиот систем е испратен писмен 
документ кој имателот на адресата мора да го превземе.  

(3) Електронската пошта од електронското сандаче мора да биде преземена 
најдоцна осум дена од денот на нејзиното испраќање. 

 (4) Во известувањето од став (2) на овој член, примателот на доставата се 
предупредува дека доколку поштата не биде преземена од сигурносното 
електронско сандаче во рокот предвиден во ставот (3) на овој член, 
доставувањето ќе се смета за  извршено. 

 (5)  Примателот на електронската пошта со својот електронски потпис го 
докажува својот идентитет , врши увид во своето елетронско сандаче и 
електронски го потпишува писменото кое го упатува до судот, односно го 
потврдува приемот на електронската пошта. 

 

Член 127Член 127Член 127Член 127    

(1) Доставување до државните органи и до правните лица се врши со 
предавање на писмената на лицето овластено за примање на писмена или 
на работникот кој  ќе се затече во канцеларијата односно во деловната 
просторија. 

(2) Достава на правно лице може да се изврши и преку неговата деловна 
единица ако спорот произлегува од правен однос на таа деловна единица. 

(3) Кога писменото треба да се достави до државен орган или до јавното 
правобранителство, доставувањето се врши со предавање на писменото во 
неговата писарница. Како ден на доставување се смета денот на 
предавањето на писменото во писарницата. 

(4) Доставувањето според одредбите на ставот (1) од овој член се врши и кога 
странките, наведени во тој став за свој полномошник определиле лице кое е 
нивен работник 

 (5) Ако на одредени лица, врз основа на нивно барање и одобрение од 
страна на судот, доставувањето им се врши во судот, писмената кои им ги 

упатува судот се оставаат за нив во посебен преградок во определена 
просторија на судот. Доставувањето го врши службено лице на судот. При 
преземањето на писменото мора да се преземат сите писмена оставени во  
судскиот преградок. 

(6) Писмената кои се доставуваат преку поштенски фах не смеат да бидат 
достапни на лицата на кои им се доставуваат пред да ја потпишат 
доставницата. Писмената се доставуваат во затворени пликови, кога 
доставувањето се врши преку пошта. При преземањето на писменото мора 
да се преземат сите писмена оставени во поштенскиот фах.  

(7) На секое писмено кое се доставува на начинот определен во ставовите (5) 
и (6) од овој член  се назначува денот кога тоа е оставено во судскиот 
преградок или поштенскиот фах на лицето на кое доставувањето му се 
врши на тој начин. Ако писменото не биде подигнато во рок од осум дена од 
денот на оставањето на писменото во судскиот преградок или во 
поштенскиот фах, се смета дека доставувањето е уредно извршено.  

Член 128Член 128Член 128Член 128    

(1) Кога со овој закон е предвидено доставувањето да се изврши преку нотар, 
доставувањето се врши така што нотарот, по барање на овластеното лице 
или орган по пошта или непосредно, го доставува писменото и за тоа 
составува записник.  

(2) По барање на странката која ќе изјави дека е согласна да ги надомести 
трошоците и наградата кои се предизвикани со доставата, судот може со 
решение против кое не е допуштена жалба, да одреди доставата на некое 
писмено да  му се довери на нотар предложен од странката. Во таков случај, 
писменото кое треба да го достави  судот заедно со решението ќе го стави 
во посебна обвивка која ќе ја предаде на странката. 

(3) Нотарот од ставот (2) на овој член е должен  да ја изврши доставата 
согласно одредбите од овој закон. При доставувањето на писменото од 
ставот (2) на овој член нотарот има права и должности согласно овој закон. 
Нотарот во вршењето на работите на доставата може да го замени и 
нотарски заменик. 

(4) За приемот на писменото заради доставување и дејствијата преземени 
заради доставување, нотарот ќе состави записник. 

(5) Заверениот препис на записникот за приемот на писменото заради 
доставување и потврдата за извршената достава, заедно со заверениот 
препис од записниокот за доставата, односно недоставеното писмено, 
заедно со заверениот препис од записникот за преземените дејствија, 
нотарот ќе ги достави без одлагање до судот. 

 (6) Трошоците и наградата предизвикани со доставувањето преку нотар 
странката ги надоместува на нотарот. Нотарот кому не му се платени 
трошоците и наградата не е должен да ја изврши доставата, за што ќе 
состави записник и ќе го извести судот. 

(7) Трошоците за доставата преку нотар влегуваат во парничните трошоци 
ако судот оцени дека таквата достава била неопходна. 

Член 129Член 129Член 129Член 129    

(1) Доставата на правно лице кое е запишано во трговскиот или друг 
регистар, се врши на адресата наведена во тужбата.  

(2) Ако доставата на адресата наведена во тужбата не успее, тогаш 
доставата се врши на адресата на седиштето на тоа лице, запишана во 
трговскиот или друг регистар.    

(3) Доколку доставата не успее ниту на таа адреса, доставата се врши со 
објава на писменото на огласна табла на судот. Се смета дека доставата е 
извршена уредно по истекот на осум дена од денот на објавувањето на 
писменото на огласната табла на судот. 

(4) Одредбите од ставовите (1), (2) и (3) на овој член се применуваат и на 
физичките лица што вршат определена дејност запишана во трговскиот 
или друг регистар, кога на тие лица им се врши достава во врска со дејноста 
што тие ја вршат. 

(5) Доставата на физичко лице се врши на адресата наведена во тужбата. 
Ако доставата на таа адреса не успее, тогаш доставата се врши на адресата 
запишана во личната карта.  

(6)Ако доставата со препорачана пратка на адресата запишана во личната 
карта не успее доставата се врши со објава на писменото на огласната табла 
на судот Се смета дека доставата е извршена по истекот на осум дена од 
денот на објавувањето на писменото на огласната табла на судот. 

Член 131Член 131Член 131Член 131    

(1) Кога доставувањето треба да се изврши до лица или до установи во 
странство или до странци што уживаат право на имунитет, доставувањето 
ќе се изврши по дипломатски пат, ако со меѓународен договор или со овој 
закон поинаку не е определено. 

(2) Ако доставувањето на писмената треба да се изврши до државјанин на 
Република Македонија во странство, доставувањето може да се изврши 
преку надлежниот конзуларен претставник или преку дипломатски 
претставник на Република Македонија кој ги врши конзуларните работи во 
односната странска држава.  

  (3) Доставата на правно лице кое има седиште во странство може да се 
изврши преку неговото претставништво или застапништво во Република 
Македонија. 

ЧленЧленЧленЧлен    137137137137    

 (1) Тужба, платен налог, вонреден правен лек, пресуда, решение донесено во 
постапка поради смеќавање на владение, како и решение против кое е 
дозволена посебна жалба, ќе се достават лично до странката односно до 
нејзиниот законски застапник, односно полномошник. Другите писмена ќе 
се достават лично кога тоа со овој закон изрично е определено или кога 
судот смета дека поради приложените исправи во оригинали или од некоја 
друга причина е потребна поголема претпазливост. 

(2) Писменото за кое со овој закон е определено дека треба лично да се 
достави му се предава непосредно на лицето на кое му е испратено.Ако 
лицето на кое писменото мора лично да му се достави не се затече таму 
каде што треба да се изврши доставувањето доставувачот ќе му остави кај 
едно од лицата наведени во член ставовите и на овој закон писмено 
известување да дојде во определен ден и час во судот заради примање на 
писменото Ако лицето не дојде да го прими писменото а доаѓањето не го 
оправда во рок од три дена сметано од денот кога тоа е повикано во судот 
да го прими писменото ќе се испрати препорачано по пошта Ако писменото 
не биде подигнато во рок од осум дена од денот на известувањето дека 
писменото треба да го подигне ќе се смета дека доставата е уредно 
извршена. 

 (3) Ако писменото од ставот (1) на овој член треба да се достави до државни 
органи и до правни лица, доставувањето се врши согласно одредбите на 
членот 127 од овој закон. 

Член 144Член 144Член 144Член 144    

 (1) Странките имаат право да ги разгледуваат, препишуваат или копираат 
списите на постапката во која учествуваат. 

 (2) На другите лица кои  имаат оправдан интерес може да им се дозволи 
разгледување, препишување или копирање на одделни списи во присуство 
на овластено лице во судот. Кога постапката е во тек, дозвола дава 
претседателот на советот односно судијата поединец, а кога постапката е 
завршена, претседателот на судот односно овластеното лице во судот што 
тој ќе го определи. 

Член 176Член 176Член 176Член 176    

(1) Тужбата треба да содржи определено барање во поглед на главната 
работа и на споредните барања, факти врз кои тужителот го заснова 

барањето, докази со кои се утврдуваат овие факти, како и други податоци 
што мора да ги има секој поднесок (член 98 од овој закон). 

(2) Кога составот на судот или правото на изјавување ревизија зависи од 
вредноста на предметот на спорот, а предмет на тужбеното барање не е 
паричен износ, тужителот е должен во тужбата да ја назначи вредноста на 
предметот на спорот. 

(3) Судот ќе постапи според тужбата и кога тужителот не го навел правниот 
основ на тужбеното барање, а ако тужителот го навел правниот основ, судот 
не е врзан за него. 

Член 203Член 203Член 203Член 203    

(1) Постапката што е прекината од причините наведени во членот 200 точки 
од 1 до 4 на овој закон, ќе се продолжи кога наследникот или старателот на 
оставината, новиот законски застапник, стечајниот управник или правните 
следбеници на правното лице ќе ја преземат постапката или кога судот по 
предлог од противната странка ќе ги повика да го сторат тоа. 

(2) Ако судот ја прекинал постапката согласно член 200 точка 6) од овој 
закон, постапката ќе продолжи по барање на една од странките, а ако такво 
барање нема, постапката ќе продолжи по истекот на 45 дена од денот на 
прекинот. 

(3) Ако судот ја прекинал постапката од причините наведени во членот 201 
став (1) точка 1) и став (2) на овој закон, постапката ќе продолжи кога 
правосилно ќе заврши постапката пред судот или пред друг надлежен 
орган, или кога судот ќе најде дека повеќе не постојат причини да се чека на 
нејзино завршување. 

(4)Во сите други случаи прекинатата постапка ќе се продолжи на предлог од 
странката штом ќе престанат причините за прекинот. 

(5) Роковите што поради прекинот на постапката престанале да течат, за 
заинтересираната странка почнуваат да течат во целост, одново од денот 
кога судот ќе &  го достави решението за продолжување на постапката. 

(6) До странката која не ставила предлог за продолжување на постапката, 
решението за продолжување на постапката се доставува според одредбите 
на членот  137 од овој закон. 

 

Член 210Член 210Член 210Член 210    

(1) Доказите на главната расправа се изведуваат пред советот, но советот 
може од важни причини да одлучи определени докази да се изведат пред 
претседателот на советот или пред судија на замолениот суд (замолен 

судија). Во тој случај записниците за изведените докази ќе се прочитаат на 
главната расправа. 

(2) Претседателот на советот или замолениот судија кому му е доверено 
изведување на некој доказ е овластен, ако странките тоа го предложиле , да 
изведе и други докази, ако смета дека тоа е целесообразно. 

(3) Кога советот ќе одлучи некој доказ да се изведе пред замолен судија, во 
замолницата за изведување на доказот ќе се опише состојбата на работата 
според текот на главната расправа и посебно ќе се назначи за кои 
околности треба особено да се води сметка при изведувањето на доказот. 

(4) За рочиштето за изведување на докази пред претседателот на советот 
или пред замолениот судија ќе се известат и странките, ако не изјавиле 
дека нема да присуствуваат на рочиштето. 

(5) Претседателот на советот или замолениот судија при изведувањето на 
доказите ги има сите овластувања што ги има советот, односно 
претседателот на советот, кога доказите се изведуваат на главната 
расправа. 

(6) Против решението на судот со кое изведувањето на доказите му се 
доверува на претседателот на советот или на замолениот судија не е 
дозволена посебна жалба. 

Член 212Член 212Член 212Член 212    

(1) Увид се презема кога за утврдување на некој факт или за разјаснување на 
некоја околност е потребно непосредно забележување на судот. 

(2) Увидот може да се врши и со учество на вештаци. 

Член 227Член 227Член 227Член 227    

(1) Повикувањето на сведокот се врши со доставување на писмена покана во 
која се наведува името и презимето,  занимањето на повиканиот, времето и 
местото на доаѓањето, предметот за кој се повикува и назначување дека се 
повикува како сведок. Во поканата сведокот ќе се предупреди на 
последиците од неоправдан изостанок (член 233 од овој закон) и на правото 
на надоместок на трошоците (член 234 од овој закон). 

(2) Сведоците кои поради старост, болест или тешки телесни недостатоци не 
можат да се јават на поканата, ќе се сослушаат во својот стан или на 
местото каде се наоѓаат.  

ЧлеЧлеЧлеЧлен 228н 228н 228н 228    

(1) Сведокот ќе се праша за името и презимето, името на таткото, 
занимањето, живеалиштето односно престојувалиштето, местото на 
раѓањето, годините на возраста и за  неговиот однос со странките. 

(2) Сведокот претходно ќе се опомене дека е должен да ја зборува вистината 
и дека не смее ништо да премолчи, а потоа ќе се предупреди за последиците 
од давање на лажен исказ. 

(3) Сведок се сослушува поединечно и без присуство на сведоците кои 
подоцна ќе се сослушуваат. Сведокот е должен одговорите да ги дава усно. 

Член 233Член 233Член 233Член 233    

(1) Ако сведокот што е уредно повикан не дојде, а изостанокот не го оправда 
или без одобрение или оправдана причина  се оддалечи од местото каде 
што треба да биде сослушан, судот може да нареди присилно да се доведе и 
да ги поднесе трошоците за доведувањето, а може и да го казни со парична 
казна  согласно членот 10 став (2) од овој закон. 

(2) Ако сведокот дојде и откако е предупреден на последиците ќе одбие да 
сведочи или да даде одговор на одделно прашање, а судот ќе оцени дека 
причините за одбивањето се неоправдани, ќе го казни со парична казна 
согласно членот 10 став (2)  од овој закон , а ако и потоа одбие да сведочи 
може да му изрече затвор. Затворот трае с# додека сведокот не се согласи 
да сведочи или додека неговото сослушување не стане непотребно, но 
најдолго еден месец. 

(3) Жалбата против решението за паричната казна или за затвор не го 
задржува извршувањето на решението, освен ако во таа жалба се побива и 
одлуката на судот со која не се усвоени причините на сведокот за одбивање 
да сведочи или да даде одговор на одделно прашање. 

(4) Судот на барање од странката ќе одлучи дека сведокот е должен да ги 
надомести трошоците што ги предизвикал со својот неоправдан изостанок, 
односно со неоправданото одбивање да сведочи. 

(5) Ако сведокот дополнително го оправда својот изостанок, судот ќе го 
отповика своето решение за казната, а може сосема или делумно да го 
ослободи сведокот од надоместок на трошоците. Судот може да го отповика 
своето решение за казната и кога сведокот дополнително ќе се согласи да 
сведочи. 

(6) Воените лица и вработените во полицијата не можат да се затворат, но за 
нивното одбивање да сведочат ќе се извести нивната команда заради 
казнување. Ако е потребно овие лица заради сведочење присилно да се 
доведат, судот ќе се обрати до нивниот старешина кој ќе нареди нивно 
приведување во судот. 

    ВештациВештациВештациВештаци    

Член 235Член 235Член 235Член 235    

(1) Вештачењето по правило го врши еден вештак, а кога судот ќе оцени дека 
вештачењето е сложено, може да определи двајца или повеќе вештаци. 

(2) Вештаците се определуваат првенствено од редот на постојните судски 
вештаци за определен вид вештачење. 

(3) Вештачењето може да и се довери и на стручна установа (болница, 
хемиска лабораторија, факултет и сл.). 

(4) Ако постојат посебни установи за определени видови вештачења 
(вештачење на лажни пари, ракописи, дактилоскопско вештачење и сл.), 
такви вештачења, а особено посложени, им се доверуваат првенствено на 
тие установи. 

Член 236Член 236Член 236Член 236    

(1) Вештачењето го вршат вештаци што ги определува парничниот суд. 

(2) Пред да определи кои лица ќе се земат за вештачење, судот за тоа ќе ги 
сослуша странките. Во итни случаи судот може да определи вештак иако 
претходно странките не се сослушани. 

(3) Парничниот суд може да го овласти претседателот на советот или 
замолениот судија, тие да определат вештаци ако ним им е доверено 
изведувањето на доказот со вештачење. 

(4) Наместо определениот вештак судот може секогаш да определи друг 
вештак. 

Член 237Член 237Член 237Член 237    

(1) Вештачењето по правило го врши еден вештак, а кога судот ќе оцени дека 
вештачењето е сложено, може да определи двајца или повеќе вештаци. 

(2) Вештаците се определуваат првенствено од редот на постојните судски 
вештаци за определен вид вештачење. 

(3) Вештачењето може да и се довери и на стручна установа (болница, 
хемиска лабораторија, факултет и сл.). 

(4) Ако постојат посебни установи за определени видови вештачења 
(вештачење на лажни пари, ракописи, дактилоскопско вештачење и сл.), 
такви вештачења, а особено посложени, им се доверуваат првенствено на 
тие установи. 

 

Член 238Член 238Член 238Член 238    

(1) Определените вештаци се должни да се јават на поканата на судот и да го 
изнесат својот наод и мислење. 

(2) Судот ќе го ослободи вештакот, по негово барање, од должноста на 
вештачење од причини од кои сведокот може да одбие да сведочи или да 
даде одговор на одделно прашање. 

(3) Судот може да го ослободи вештакот, по негово барање, од должноста на 
вештачење и од други оправдани причини. Ослободување од должноста на 
вештачење може да бара и овластениот работник на органот или 
организацијата во која вештакот работи. 

Член 239Член 239Член 239Член 239    

(1) Вештакот може да биде изземен од исти причини од кои може да биде 
изземен судија или судија поротник, но за вештак може да се земе и лице 
кое порано било сослушано како сведок. 

(2) Странката е должна да поднесе барање за изземање на вештакот штом 
ќе узнае дека постои причина за изземање, а најдоцна пред почетокот на 
изведувањето на доказот со вештачење. Ако судот пред определувањето на 
вештакот ја сослушал странката за личноста на вештакот, странката е 
должна притоа да се изјасни за изземањето. 

(3)Во барањето за изземање на вештакот, странката е должна да ги наведе 
околоностите врз кои го заснова своето барање за изземање. 

(4) За барањето за изземање одлучува парничниот суд. Судијата на 
замолениот суд и претседателот на советот одлучуваат за изземањето ако 
им е доверено изведување на доказот со вештачење. 

(5) Против решението со кое се усвојува барањето за изземање не е 
дозволена жалба, а против решението со кое барањето се одбива не е 
дозволена посебна жалба. 

(6) Ако странката узнала за причината за изземањето по извршеното 
вештачење и му приговара на вештачењето од таа причина, судот ќе 
постапи како барањето за изземање да е ставено пред извршеното 
вештачење. 

Член 240Член 240Член 240Член 240    

(1) Судот може да го казни со парична казна согласно член 10 став (2)  од овој 
закон вештакот кој нема да дојде на рочиште иако е уредно повикан, а 
изостанокот нема да го оправда, како и вештакот кој без оправдана 
причина одбие да врши вештачење. 

(2) Решението за казната судот може да го отповика под условите од членот 
233 став (5) на овој закон. 

(3) По барање од странката судот може со решение да му наложи на 
вештакот да ги надомести трошоците што ги предизвикал со своето 
неоправдано недоаѓање или со неоправданото одбивање да врши 
вештачење. 

Член 243Член 243Член 243Член 243    

(1) Пред почетокот на вештачењето ќе се повика вештакот грижливо да го 
разгледа предметот на вештачењето, точно да наведе с# што ќе забележи и 
најде, и своето мислење да го изнесе совесно и во согласност со правилата 
на науката и вештината, а ќе се предупреди и на последиците од давање на 
лажен исказ. 

(2) Потоа вештакот ќе се праша за името и презимето, за името на таткото, 
видот и степенот на  образованието, живеалиштето односно 
престојувалиштето, местото на раѓање, годините на возраста и неговиот 
однос со странките. 

Член 244Член 244Член 244Член 244    

(1) Судот раководи со вештачењето, му го означува на вештакот предметот 
што ќе се разгледува, му поставува прашања и, по потреба, бара 
објаснувања во поглед на дадениот наод и мислење. 

(2) По одобрение на судот на вештакот прашања може да му поставуваат и 
странките. 

(3) На вештакот можат да му се даваат разјснувања, а може да му се дозволи 
и разгледување на списите. На барање од вештакот можат да се изведуваат 
и нови докази за да се утврдат околности што се од важност за 
изготвувањето на мислењето на вештакот. 

Член 245Член 245Член 245Член 245    

(1) Вештакот  до судот ќе го поднесе својот наод и мислење  во писмена 
форма во рокот што ќе го определи судот.  

(2) Вештакот мора секогаш да го образложи своето мислење. 

(3) Судот, по можност, ќе ги достави до странките писмениот наод и 
мислењето пред рочиштето на кое ќе се расправа за нив. 

(4) По повод извршеното вештачење вештакот може да биде сослушан усно 
на рочиште. 

 

Член 246Член 246Член 246Член 246    

(1) Кога се определени повеќе вештаци, тие можат да поднесат заеднички 
наод и мислење кога во наодот и мислењето се сложуваат. Ако во наодот и 

мислењето не се сложуваат секој вештак посебно го изнесува својот наод и 
мислење. 

(2) Кога податоците на вештаците за нивниот наод не се сложуваат 
суштествено, или ако наодот на еден или на повеќе вештаци е нејасен, 
нецелосен или во противречност самиот со себеси или со испитаните 
околности, а тие недостатоци не можат да се отстранат со повторно 
сослушување на вештаците, вештачењето ќе се повтори со истите или со 
други вештаци. 

(3) Кога во мислењето на еден или на повеќе вештаци има противречности 
или недостатоци, или се појави основано сомневање во правилноста на 
даденото мислење, а тие недостатоци или сомневања не можат да се 
отстранат со повторно сослушување на вештакот, ќе се побара мислење од 
други вештаци. 

Член 247Член 247Член 247Член 247    

Против решението на судот од член 236, 237 и 246 на овој закон не е 
дозволена посебна жалба. 

Член 248Член 248Член 248Член 248    

Одредбите на членовите 236, 237 став (2), членовите од 238 до 242, членот 243 
став (2) и членот 247 на овој закон се применуваат согласно и врз 
преведувачите и толкувачите. 

ЧлЧлЧлЧлен 249ен 249ен 249ен 249    

(1) Спорните факти важни за одлуката судот  по предлог на странка може да 
ги утврдува и со сослушување на странките. 

(2) Судот може да одлучи да се изведе доказ со сослушување на странките 
кога нема други докази или кога и покрај изведените други докази ќе најде 
дека е тоа потребно за утврдување на важни факти. 

Член 266Член 266Член 266Член 266    

Кога ќе утврди дека тужбата е неразбирлива или нецелосна или дека 
постојат недостатоци кои се однесуваат на способноста на тужителот или 
на тужениот да бидат странки во постапката, или недостатоци во поглед на 
законското застапување на странката, или недостатоци кои се однесуваат 
на овластувањето на застапникот да поведе постапка кога е потребно такво 
овластување, претседателот на советот заради отстранување на овие 
недостатоци ќе ги преземе потребните мерки предвидени во овој закон 
(член 75 и 101 од овој закон). 

Член 267Член 267Член 267Член 267    

(1) По претходно испитување на тужбата претседателот на советот донесува 
решение со кое се отфрла тужбата ако утврди дека решавањето на 
тужбеното барање не спаѓа во судска надлежност (член 15 од овој закон) или 
дека тужбата е поднесена ненавремено, ако со посебни прописи е 
определен рок за поднесување на тужбата. 

(2) Претседателот на советот донесува и решение со кое судот се огласува за 
ненадлежен (членот 15 и 20 од овој закон) и предметот му се отстапува на 
надлежниот суд. 

Член 269Член 269Член 269Член 269    

(1) Тужбата со прилозите се доставува до тужениот на одговор. Со поканата 
со која се доставува тужбата, тужениот ќе се предупреди дека е должен да 
даде писмен одговор на тужбата во рок што ќе го определи судот, кој не 
може да биде пократок од 15 дена од доставувањето на тужбата, ниту 
подолг од 30 дена од денот на приемот на тужбата. Судот е должен во 
поканата да го предупреди тужениот на правните последици од недавање 
на писмен одговор на тужбата во определениот рок ( член 319 од овој закон).  

(2) По исклучок, судот може, ако тоа го бараат посебните околности за тој 
случај, а особено ако тоа е потребно за одлучување по предлогот за 
определување на привремена мерка, веднаш да закаже рочиште и да 
нареди примерок од тужбата да му се достави на тужениот. 

Член 270Член 270Член 270Член 270    

(1) Во одговорот на тужба тужениот може да се изјасни за барањата и 
наводите од тужбата и да предложи докази со кои ги поткрепува тие 
наводи. 

(2) Ако тужениот го оспорува тужбеното барање, во одговорот на тужбата 
должен е да ги наведе фактите врз кои ги заснова своите наводи и доказите 
со кои се утврдуваат тие факти. Со одговорот на тужбата, тужениот е 
должен да ги приложи и исправите на кои се повикува, ако е тоа можно. 

(3) По приемот на одговорот на тужбата, претседателот на советот односно 
судијата поединец со оглед на предлозите и наводите на странките ќе 
оцени дали ќе закаже подготвително рочиште или веднаш ќе закаже 
рочиште за главна расправа. 

(4) По приемот на одговорот на тужба ако судот утврди дека помеѓу 
странките не е спорна фактичката состојба и дека не постојат други пречки 
за донесување на одлука, судот може да донесе одлука и без одржување на 
рочиште. 

(5) По приемот на одговорот на тужба, судот може да ги носи сите решенија 
што може да ги донесе и при претходно испитување на тужбата. 

Член 271Член 271Член 271Член 271    

По приемот на одговорот на тужба или по протекот на рокот за 
поднесување на одговор на тужба, судот најдоцна во рок од 15 дена може да 
закаже подготвително рочиште.  

Член 272Член 272Член 272Член 272    

(1) Подготвителното рочиште треба да се определи така што на странките да 
им остане доволно време за подготвување, а најмалку осум дена од приемот 
на поканата. 

(2) Во поканата за подготвителното рочиште на странките ќе им се наложи 
на рочиштето да ги донесат сите исправи што им служат како доказ, како и 
сите предмети што треба да се разгледаат во судот. 

(3) Во поканата за подготвително рочиште судот ќе им укаже на странките 
за последиците од изостанувањето од подготвителното рочиште, како и за 
тоа дека се должни најдоцна на првото рочиште  за главна расправа да ги 
изнесат сите факти врз кои ги засноваат своите наводи и да ги предложат 
сите докази со кои ги утврдуваат фактите и да ги приложат сите исправи и 
предмети што имаат намера да ги употребат како доказ. 

(4) Ако е потребно за подготвително рочиште да се прибават списи, исправи 
или предмети што се наоѓаат кај судот или кај некој друг државен 
орган,орган на единица на локалната самоуправа или кај физичко или 
правно лице на кое му  е доверено вршењето на јавни овластувања, а кои 
странката сама не може да ги прибави, судот ќе нареди, ако странките тоа 
го предложиле, тие списи, исправи, односно  предмети да се прибават. 

Член 273Член 273Член 273Член 273    

(1) Подготвителното рочиште почнува со излагање на тужбата, а потоа 
тужениот го изнесува својот одговор на тужбата. 

(2) Кога е потребно, претседателот на советот ќе побара од странките 
разјаснување во однос  на нивните наводи или предлози. 

(3) Ако странката или законскиот застапник на странката не е во состојба 
јасно и определено да се изјасни за предметот за кој се расправа, а нема 
полномошник, претседателот на советот или судијата поединец ќе &  укаже 
на потребата да земе полномошник. 

(3) Ако странката не е во можност веднаш да овласти полномошник, 
претседателот на советот или судијата поединец по нејзин предлог ќе го 
одложи рочиштето, но не подолго од 15 дена. 

Член 275Член 275Член 275Член 275    



 65

(1) Кога ќе најде дека не постојат пречки за натамошно водење на 
постапката, судот, според резултатите од расправањето на подготвителното 
рочиште, ќе одлучи кои  од предложените сведоци и вештаци ќе се 
повикаат на главната расправа и кои други докази ќе се прибават. За тоа 
кои од предложените докази ќе се изведат, одлучува советот на главна 
расправа. 

(2) Ако судот не ги усвои предлозите од странките за доказите, странките 
можат своите предлози да ги повторат на главната расправа. 

Член 276Член 276Член 276Член 276    

(1) Ако некоја од странките предложила некои спорни факти да се утврдат 
со вештачење, судот ќе именува еден или повеќе вештаци, ќе одлучи по 
барање за изземање на вештакот, ако такво барање е поднесено и ќе ја 
повика едната или двете странки да го положат износот потребен за 
трошоците на вештачење. 

(2) По предлог на странките претседателот на советот може да определи да 
се изврши увид надвор од судот ако  тоа  е потребно. 

(3) Ако увидот треба да се изврши со учество на вештаци, при тоа судот ќе 
определи вештаци. 

Член 278Член 278Член 278Член 278    

(1) На подготвителното рочиште судот ќе го одреди денот и часот на 
одржување на рочиштето за главна расправа, доказите кои ќе се 
изведуваат, сведоците и вештаците кои ќе бидат поканети на главната 
расправа.  

(2) Судот ќе ги предупреди странките за последиците од изостанок на 
главната расправа. 

(3) Судот може да одреди главната расправа да се одржи веднаш по 
подговителното рочиште. 

Член 281Член 281Член 281Член 281    

Ако не е одржано подготвително рочиште судијата поединец ќе постапи 
согласно членот 272 став (3) и (4) од овој закон.  

Член 282Член 282Член 282Член 282    

(1) Ако претходно не е одржано подготвително рочиште првото рочиште за 
главна расправа почнува со излагање на тужбата, а потоа тужениот 
одговара на наводите во тужбата. 

(2) Ако пред главната расправа е одржано подготвително рочиште, 
претседателот на советот ќе го запознае советот со текот и со резултатите 

на ова рочиште. Странките можат да го дополнат излагањето на 
претседателот на советот. 

(3) Во натамошниот тек на расправата ќе се расправа за предлозите на 
странките и за фактичките наводи со кои странките ги образложуваат 
своите предлози, односно ги побиваат предлозите на противникот, како и 
за доказите понудени од нивна страна, ќе се изведуваат доказите и ќе се 
претресуваат резултатите од нивното изведување. 

(4) Странките можат да ги изнесуваат и своите правни сфаќања што се 
однесуваат на предметот на спорот. 

(5) Кога во овој закон е предвидено дека странка може да истакне одреден 
приговор или предлог или да преземе некое друго парнично дејствие 
додека тужениот на главната расправа не се впушти во расправање за 
главната работа, таквиот приговор односно предлог странката може да го 
истакне односно да преземе друго парнично дејствие, додека  тужениот не 
го заврши излагањето по одговорот- на тужбата. 

Член 283Член 283Член 283Член 283    

(1) Претседателот на советот внимава во текот на главната расправата да се 
изведат сите прифатливи докази. 

(2) Претседателот на советот со поставување на прашања и на друг 
целесообразен начин се грижи во текот на расправата да се изнесат сите 
решителни факти, да се дополнат нецелосните наводи на странките за 
важни факти, да се означат или дополнат доказните средства што се 
однесуваат на наводите на странките и воопшто да се дадат сите 
разјаснувања потребни за да се утврди фактичката состојба важна за 
одлуката. Судот, ако тоа е потребно, со странките може да ги разјаснии 
правните прашања на спорот. 

 

Член 284Член 284Член 284Член 284    

(1) Ако не е одржано подготвително рочиште, на првото рочиште за главна 
расправа секоја странка во своето излагање треба да ги изнесе сите факти 
потребни за образложување на своите предлози, да понуди докази 
потребни за утврдување на своите наводи, како и да се изјасни за наводите 
и за предложените докази на противната странка.  

(2) Странките можат во текот на главната расправа да изнесуваат нови 
факти и да предлагаат нови докази само ако сторат веројатно дека без своја 
вина не биле во можност да ги изнесат, односно да ги  предложат на првото 
рочиште за главна расправа. 

(3) Странките можат да упатуваат поднесоци во кои ќе ги наведат фактите и 
доказите што ги предлагаат најдоцна на подготвителното роичиште или на 
првото рочиште за главната расправа. 

ЧлЧлЧлЧлен 288ен 288ен 288ен 288    

(1) Сослушаните сведоци и вештаци остануваат во судницата, ако 
претседателот на советот, по изјаснувањето на странките, сосема не ги 
отпушти или не им дозволи да заминат или не определи нивно привремено 
отстранување од судницата. 

(2) Претседателот на советот може да определи сослушаните сведоци 
подоцна повторно да се повикаат и уште еднаш да се сослушаат во 
присуство или отсуство на други сведоци и вештаци. 

Член 301Член 301Член 301Член 301    

(1) Ако рочиштето се одложи, ново рочиште ќе се одржи по можност пред 
истиот совет. 

(2) Ако новото рочиште се држи пред истиот совет, главната расправа ќе 
продолжи и претседателот на советот накратко ќе го изложи текот на 
поранешните рочишта, но советот може да одлучи расправата да почне 
одново. 

(3) Ако рочиштето се држи пред изменет совет, главната расправа мора да 
почне одново, но советот може откако странките ќе се изјаснат за тоа, да 
одлучи повторно да не се сослушаат сведоците и вештаците и да не се врши 
нов увид, туку да се прочитаат записниците за изведувањето на овие 
докази. 

Член 30Член 30Член 30Член 304444    

(1) Ако лицето кое учествува во постапката или лицето што како слушател 
присуствува на расправата го навредува судот или другите учесници во 
постапката, ја попречува работата или не им се покорува на наредбите од 
претседателот на советот за одржување на редот, претседателот на советот 
ќе го опомене. Ако опомената е безуспешна, советот може опоменатото 
лице да го отстрани од судницата или да го казни со парична казна 
согласно членот 10 став (2) од овој закон  , а може и да го отстрани и да го 
казни со парична казна. 

(2) Ако странката е отстранета од судницата, рочиштето ќе се одржи и без 
нејзино присуство. 

(3) Ако од судницата биде отстранет полномошникот, советот на барање од 
странката ќе го одложи рочиштето, а ако странката не присуствува на 
рочиштето, советот секогаш ќе го одложи рочиштето и ќе ја извести 
странката дека нејзиниот полномошник е отстранет од рочиштето поради 

нарушување на редот. Трошоците на одложеното рочиште паѓаат на товар 
на полномошникот. 

(4) Кога судот ќе казни со парична казна или ќе отстрани од судница 
адвокат или адвокатски приправник како полномошник, за тоа ќе ја 
извести Адвокатската комора на Република Македонија. 

(5) Жалбата против решението за паричната казна или за отстранувањето 
од судницата не го задржува извршувањето на решението. 

Член 305Член 305Член 305Член 305    

Ако јавниот правобранител, односно лицето што го заменува, го нарушува 
редот, претседателот на советот за тоа ќе го извести Јавниот правобранител 
на Република Македонија, а советот може да го одложи рочиштето и од  
него може да побара да определи друго лице да учествува во парницата. 

Член 308Член 308Член 308Член 308    

(1) Спогодбата на странките за порамнување се внесува во записник. 

(2) Порамнувањето е склучено кога странките по прочитаниот записник за 
порамнувањето ќе го потпишат записникот. 

(3) На странките по нивно барање ќе им се издаде заверен препис на 
записникот во кој е внесено порамнувањето. 

Член 324Член 324Член 324Член 324    

(1) Судот пресудата ја донесува и објавува во име на граѓаните на Република 
Македонија. 

(2) Кога главната расправа се одржува пред советот, пресудата ја донесуваат 
претседателот на советот и членовите на советот кои учествувале на 
рочиштето на кое е заклучена главната расправа. 

(3) Пресудата се донесува веднаш по заклучувањето на главната расправа 
на записник и ја објавува судијата поединец, односно претседателот на 
советот. 

(4) Во посложените предмети судот може да го одложи донесувањето на 
пресудата за 15 дена од денот на заклучувањето на главната расправа. Во 
тој рок судот е должен да  одржи рочиште на кое ќе ја објави пресудата. 
Рочиштето за објавување на пресудата судот е должен да го закаже на 
рочиштето на кое главната расправа е заклучена, и тоа ќе се одржи 
независно дали странките за тоа биле известени, односно дали пристапиле 
на тоа рочиште. 

(5) Во случај од членот 290 став (2) од овој закон, пресудата ќе се донесе и 
објви најдоцна во рок од осум дена од денот на приемот на списот односно 
записникот.  

Член 326Член 326Член 326Член 326    

(1) Објавената пресудата мора писмено да се изработи во рок од осум дена, а 
во посложените предмети исклучително во рок од 15 дена од денот на 
објавувањето. 

(2) Оригиналот на пресудата го потпишува претседателот на советот, 
односно судијата  поединец. 

(3)Во рок од осум дена од денот на писмената изработка на пресудата до 
странките се доставува заверен препис на пресудата со поука за правото на 
изјавување правен лек против пресудата. 

Член 327Член 327Член 327Член 327    

(1) Писмено изработената пресуда мора да има увод, изрека и 
образложение. 

(2) Уводот на пресудата содржи: назначување дека пресудата се изрекува во 
име на граѓаните на Република Македонија, назив на судот, име и презиме 
на претседателот и на членовите на советот, односно судијата поединец, 
име и презиме, занимање и живеалиште, односно престојувалиште на 
странките, на нивните застапници и полномошници, кратко означување на 
предметот на спорот, денот на заклучувањето на главната расправа, 
назначување на странките, на нивните застапници и полномошници кои 
присуствувале на таа расправа, како и денот  кога е донесена пресудата. 

(3) Изреката на пресудата содржи одлука на судот за усвојување или 
одбивање на одделни барања што се однесуваат на главната работа и на 
споредните барања и одлука за постоењето или непостоењето на 
побарувањето истакнато заради пребивање (член 322 од овој закон). 

(4) Во образложението судот ќе ги изложи: барањата на странките и 
нивните наводи за фактите врз кои се засноваат тие барања, доказите, 
решителните факти што ги утврдил, како и прописите врз кои судот ја 
засновал пресудата. 

(5) Во образложението на пресудата поради неподнесување на одговор на 
тужба, пресудата поради изостанок, пресудата поради неодржување на 
расправа, пресудата врз основа на признание или пресудата  врз основа на 
одрекување или пресудата со која ќе се одбие ревизијата  како неоснована  
ќе се изнесат само причините што го оправдуваат донесувањето на вакви 
пресуди. 

ЧлЧлЧлЧлен 335ен 335ен 335ен 335    

Правосилните решенија за казни изречени според одредбите на овој закон 
се извршуваат по службена должност. 

Член 343Член 343Член 343Член 343    

(1) Суштествена повреда на одредбите од парничната постапка постои ако 
судот во текот на постапката не применил или неправилно  применил 
некоја одредба од овој закон, а тоа влијаело или можело да влијае врз 
донесување на законита и правилна пресуда. 

(2) Суштествена повреда на одредбите од парничната постапка секогаш 
постои ако: 

1)  судот бил непрописно составен, или ако во донесување на пресудата 
учествувал судија или судија-поротник кој не учествувал на главната 
расправа, или ако во донесувањето на пресудата учествувало лице 
кое нема својство на судија или судија поротник; 

2)  во донесувањето на пресудата учествувал судија или судија поротник 
кој според законот мора да се изземе (член 64 став 1 точки од 1 до 5), 
односно кој со решение на судот бил изземен; 

3)  е одлучено за барање во спор што не спаѓа во судска надлежност 
(член 15); 

4)  по повод приговори од странките во одлуката што е внесена во 
пресудата неправилно одлучил дека е месно надлежен, а странката 
поради тоа се жали; 

5) спротивно на одредбите од овој закон судот ја засновал својата 
одлука врз недозволени располагања на странките (член 3 став 3); 

6)  спротивно на одредбите од овој закон судот донел пресуда поради 
изостанок, пресуда  поради неподнесување на одговор на тужба и 
пресудата без одржување на расправа, пресуда врз основа на 
признание, или пресуда врз основа на одрекување; 

7)  на некоја странка со незаконито постапување, а особено со 
пропуштање на доставување не и е дадена можност да расправа пред 
судот; 

8)  спротивно на одредбите од овој закон судот го одбил барањето на 
странката во постапката да и обезбеди толкувач, а странката поради 
тоа се жали; 

9) судот донел пресуда без главна расправа, а бил должен да одржи 
главна расправа; 

10) во постапката како тужител или тужен учествувало лице кое не може 
да биде странка во постапката, или ако странката што е правно лице 
не ја застапувало овластено лице, или ако парнично неспособна 
странка не ја застапувал законски застапник, или ако законскиот 
застапник, односно полномошникот на странката немал потребно 
овластување за водење на постапката или за одделни дејствија во 
постапката, доколку водењето на постапката, односно вршењето на 
одделни дејствија во постапката не било дополнително одобрено; 

11)  е одлучено за барање за кое веќе тече парница, или за кое веќе 
порано е правосилно пресудено, или за кое веќе е склучено судско 
порамнување; 

12)  спротивно на законот била исклучена јавноста на главната расправа;  
13)  пресудата има недостатоци поради кои не може да се испита, а 

особено ако изреката на пресудата е неразбирлива, ако противречи 
сама на себеси или на причините за пресудата, или ако пресудата 
воопшто нема причини или во неа не се наведени причините за 
решителните факти или тие причини се нејасни или противречни, 
или ако за решителните факти постои противречност меѓу она што во 
причините на пресудата се наведува за содржината на исправите или 
записникот за исказите дадени во постапката и самите тие исправи 
или записникот; и 

14)  судот ги повредил одредбите за употреба на јазикот во постапката. 

(3) Ако странката која е правно лице не била застапувана од овластено лице 
или поради тоа што парнично неспособната странка не ја застапувал 
нејзиниот законски застапник, или поради тоа што законскиот застапник 
односно полномошникот на странката немал потребно овластување за 
водење на постапката  или за одделни дејствија во постапката, жалба може 
да изјави само странката на која се однесуваат тие недостатоци. 

 

Член 348Член 348Член 348Член 348    

(1) Примерок од навремена, целосна и дозволена жалба првостепениот суд 
ќе достави до спротивната странка која може во рок од осум дена од 
приемот да поднесе до тој суд одговор на жалбата. 

(2) Примерок од одговорот на жалба првостепениот суд ќе достави до 
жалителот. 

(3) Ненавремено поднесениот одговор на жалба нема да се отфрли туку ќе 
се достави до второстепениот суд кој ќе го земе предвид ако  тоа е уште 
можно. 

 

Член 349Член 349Член 349Член 349    

(1) По приемот на одговорот на жалбата или по изминувањето на рокот за 
одговор на жалбата, претседателот на советот жалбата и одговорот на 
жалбата, ако е поднесен, со сите списи ќе ги достави до второстепениот суд. 

(2) Ако жалителот тврди дека во првостепената постапка се повредени 
одредбите на парничната постапка, претседателот на советот на 
првостепениот суд ќе даде објаснување по повод наводите во жалбата што 

се однесуваат на тие повреди, а по потреба ќе спроведе и извиди за да ја 
провери вистинитоста на наводите во жалбата. 

(3) Првостепениот суд според потребата, самиот или по барање од судијата 
известител на второстепениот суд ќе спроведе извидување заради проверка 
на вистинитоста на наводите на жалителот од членот 341 став (1) на овој 
закон. 

Член 350Член 350Член 350Член 350    

(1) Кога списите по жалба ќе пристигнат до второстепениот суд, ќе се одреди 
судија известител. 

(2) Судијата известител може, по потреба, од првостепениот суд да прибави 
извештај за повредите на одредбите на постапката и да побара заради 
утврдување на тие повреди да се спроведат извиди. 

Член 353Член 353Член 353Член 353    

(5) Ако во членовите 351 и 352 од овој закон не е определено нешто друго, 
одредбите за главната расправа пред првостепениот суд (член од 279 до 306 
од овој закон), согласно се применуваат и на расправата пред 
второстепениот суд. 

Член 354Член 354Член 354Член 354    

(1) Второстепениот суд ја испитува првостепената пресуда во оној дел во кој 
се побива со жалбата, во границите на жалбените причини, а по службена 
должност внимава на примена на материјалното право и на повреда на 
одредбите на парничната постапка од членот 343 став (2) точките 1), 2), 3), 5),  
10),  11), 13) и 14). 

(2) На пречекорувањето на тужбеното барање, второстепениот суд внимава 
само по барање од странката. 

Член 355Член 355Член 355Член 355    

(1) Второстепениот суд може на седница на совет или врз основа на одржана 
расправа да ја отфрли жалбата како ненавремена, нецелосна или како 
недозволена, да ја одбие жалбата како неоснована и да ја потврди 
првостепената пресуда, да ја укине оваа пресуда и предметот да го врати на 
првостепениот суд на повторно судење, да ја укине првостепената пресуда 
и да ја отфрли тужбата, или да ја преиначи првостепената пресуда. 

(2) Второстепениот суд може да ја укине пресудата и кога странката бара 
нејзино преиначување, а може да ја преиначи пресудата иако странката 
бара таа да се укине. 

Член 368Член 368Член 368Член 368    

(1) Против решение на првостепениот суд е дозволена жалба, ако со овој 
закон не е определено дека жалба не е дозволена. 

(2) Ако овој закон изрично определува дека посебна жалба не е дозволена, 
решението на првостепениот суд може да се побива само во жалбата 
против конечната одлука. 

(3) Во случаите во кои според овој закон посебна жалба е допуштена против 
решението со кое постапката пред првостепениот суд не завршува, 
првостепениот суд ќе ги умножи списите и заедно со жалбата ќе ги достави 
до второстепениот суд, а ќе ја продолжи постапката за решавање на 
прашањата на кои жалбата не се однесува. 

Член 372Член 372Член 372Член 372    

(1) Против правосилна пресуда донесена во втор степен странките можат да 
изјават ревизија во рок од 30 дена од денот на доставувањето  на препис на 
пресудата. 

(2) Странките можат да изјават ревизија против второстепена пресуда ако 
вредноста на предметот на спорот на побиваниот дел на пресудата 
преминува 500.000 денари. 

(3) По исклучок од ставот (2) на овој член, без оглед на вредноста на спорот, 
ревизијата секогаш е дозволена: 

1)  во спорови за издршка; 
2)  во спорови за надоместок на штета за загубена издршка поради смрт 

на давателот на издршката; 
3)  во спорови од работните односи по повод престанок на работен 

однос; 
4)  во спорови од авторското право и 
5)  во спорови што се однесуваат на заштита и употреба на пронајдоци и 

технички унапредувања, мостри, модели и жигови и на правото на 
употреба на фирма или назив, како и во спорови од нелојален 
натпревар и монополистички однесувања. 

(4) Ревизијата по исклучок е дозволена и против второстепена пресуда 
против која не може да се изјави ревизија според ставот 2 од овој член, ако 
второстепениот суд во изреката на пресудата што ја донел, тоа го дозволил. 
Второстепениот суд може така да одлучи, ако оцени дека одлуката во 
спорот зависи од решавање на некое материјалноправно или 
процесноправно прашање важно за обезбедување на единствена примена 
на законот и воедначување на судската практика. Во образложението на 
пресудата второстепениот суд е должен да наведе заради кое правно 
прашање ја дозволил ревизијата и да  ги наведе причините поради кои 
смета дека  ова е важно за обезбедување на единствена примена на законот 
и воедначување на судската практика. 

(5) Одредбите од ставот (2) и (4) од овој член не се применуваат во оние 
спорови за кои со овој или со друг закон изрично е одредено дека за нив 
ревизија не е дозволена. 

ЧлеЧлеЧлеЧлен 373н 373н 373н 373    

За ревизијата одлучува Врховниот суд на Република Македонија. 

 

Член 375Член 375Член 375Член 375    

(1) Ревизија може да се изјави: 

1)  поради суштествена повреда на одредбите на парничната постапка 
од членот 343 став (2) на овој закон, освен ако повредата се однесува 
на месната надлежност (член 343 став 2 точка 4), ако првостепениот 
суд донел пресуда без главна расправа, а бил должен да одржи главна 
расправа (член 343 став 2 точка 9), ако е одлучено за барање за кое 
веќе тече парница (член 343 став 2 точка 11) или, ако спротивно на 
законот била исклучена јавноста на главната расправа (член 343 став 
2 точка 12); 

2)  поради суштествена повреда на одредбите на парничната постапка 
од членот 343 став (1) на овој закон што е сторена во постапка пред 
второстепениот суд; и 

3) поради погрешна примена на материјалното право. 

(2) Поради пречекорување на тужбеното барање ревизија може да се изјави 
само ако таа повреда е сторена во постапката пред второстепениот суд. 

(3) Ревизија не може да се изјави поради погрешно или нецелосно утврдена 
фактична состојба. 

(4) Против второстепената пресуда со која се потврдува првостепената 
пресуда, ревизија може да се изјави заради суштествена повреда на 
одредбите на парничната постапка од членот 344 став (2) точка 4), 6), 7), 8), 9) 
и 12) од овоја закон, само ако подносителот на ревизијата се повикал на тие 
повреди во жалбата против првостепената пресуда, или ако тие повреди се 
сторени во второстстепената постапка. 

(5) Одредбите од ставот (2) и (4) од овој член не се применуваат во оние 
спорови за кои со овој или со друг закон изрично е одредено дека за нив не е 
дозволена ревизија. 

(6) Против пресуда донесена во втор степен со која се потврдува пресуда 
поради неподнесување одговор на тужба, пресуда врз основа на признание 
или пресуда врз основа на одрекување, ревизија може да се изјави само 
поради причините од ставот (1) точките 1) и 2) и ставот (2) на овој член. 

Член 377Член 377Член 377Член 377    

(1) Во ревизијата странката треба точно да ги наведе причините поради кои 
е изјавена. 

 (2) Ако ревизијата од член 373 став (2) и (3) од овој закон е изјавена од 
причина која не е дозволена или е изјавена од причина поради која е 
дозволена но која не е образложена, односно ако ревизијата од членот 373 
став (4) од овој закон не е изјавена од причина која второстепениот суд ја 
допуштил, судијата поединец односно претседателот на советот на 
првостепениот суд ќе ја отфрли со решение без претходно да ја повика 
странката да ја дополни. 

 (3)  Ревизискиот суд ја испитува побиваната пресуда само во оној дел во кој 
таа се побива со ревизијата и во границите на причините кои се точно 
наведени во резивијата.  

 

Член 380Член 380Член 380Член 380    

(1) Ненавремена, нецелосна или недозволена ревизија ќе отфрли со решение 
судијата поединец односно претседателот на советот на првостепениот суд, 
без одржување на рочиште. 

(2) Ревизијата е недозволена ако ја изјавило лице кое не е овластено за 
поднесување ревизија, или лице кое се откажало од ревизија, или ако 
лицето кое изјавило ревизија нема правен интерес за поднесување 
ревизија, или ако ревизија е изјавена против пресуда против која според 
закон не може да се поднесе. 

(3) Ако ревизијата е изјавена против второстепена пресуда од членот 372 
став (4) од овој закон, судијата поединец односно претседателот на советот 
на првостепениот суд не може да ја отфрли ревизијата затоа што смета 
дека не постојат причини поради која е изјавена. 

Член 381Член 381Член 381Член 381    

(1) Примерок од навремена, целосна и дозволена ревизија судијата 
поединец односно претседателот на советот на првостепениот суд ќе 
достави до противната странка . 

(2) Во рок од 15 дена од денот на доставувањето на ревизијата противната 
странка може да поднесе до судот одговор на ревизијата. 

(3) По приемот на одговорот, односно по истекот на рокот за одговор, 
судијата поединец односно претседателот на советот на првостепениот суд 
ќе ги достави ревизијата и одговорот на ревизијата, ако се поднесени, со 
сите списи до ревизискиот суд преку второстепениот суд. 

(4) Ненавремено поднесениот приговор на ревизија нема да се отфрли туку 
ќе се достави до ревизискиот суд кој ќе го земе предвид ако  тоа е уште 
можно.  

Член 407Член 407Член 407Член 407    

(1) Во текот на постапката судот може на предлог на странката да одреди 
привремени мерки заради спречување на насилно постапување или заради 
отклонување на ненадоместлива штета.   

 (2) Против  решението од став (1) на овоја член, не е дозволена посебна 
жалба. 

Член 411Член 411Член 411Член 411    

(1) При определувањето на роковите и рочиштата по тужби поради 
смеќавање на владение судот секогаш ќе обрне посебно внимание на 
потребата од итно решавање според природата на секој поединечен  случај. 

(2) Во постапката во споровите поради смеќавање на владение  рокот за 
одговор на тужба е осум дена. 

(3) Во споровите поради смеќавање на владение, рочиштето за главна 
расправа мора да се одржи во рок од 30 дена од денот на приемот на 
одговорот на тужбата. 

(4) Во постапката во споровите поради смеќавање на владение, постапката 
пред првостепениот суд мора да се заврши во рок од шест месеци од денот 
на поднесувањето на тужбата. 

(5) Во постапката во споровите поради смеќавање на владение, 
второстепениот суд е должен да донесе одлука по жалба поднесена против 
одлуката на првостепениот суд во рок од 30 дена од денот на приемот на 
жалбата, односно во рок од два месеци доколку пред второстепениот суд се 
одржи расправа. 

Член 413Член 413Член 413Член 413    

(1) Во текот на постапката судот може, по предлог на странка и без 
сослушување на противната странка, да одреди привремени мерки заради 
отстранување на итна опасност од противправно оштетување или 
спречување на насилство или отстранување на ненадоместлива штета. 

(2) Против решението од став (1) на овој член, не е дозволена посебна жалба. 

Член 418Член 418Член 418Член 418    

(1) Кога тужбеното барање се однесува на втасано побарување во пари, а тоа 
побарување се докажува со веродостојна исправа приложена кон тужбата 

во оригинал или во заверен препис, судот ќе му издаде налог на тужениот 
да го исполни тужбеното барање (платен налог). 

(2) Како веродостојни исправи се сметаат особено: 

1) јавни исправи; 
2)  приватни исправи на кои потписот на обврзникот го заверил органот 

надлежен за заверување; 
3) меници и чекови со протест и со повратни сметки ако се тие потребни 

за засновање на барање; 
4)  изводи од заверени деловни книги; 
5)  фактури и 
6)  исправи кои според посебни прописи имаат значење на јавни 

исправи. 
(3) Судот ќе издаде платен налог иако тужителот во тужбата не предложил 
издавање на платен налог, а се исполнети сите услови за издавање платен 
налог. 
(4) Кога врз основа на веродостојна исправа доверителот може да бара од 
нотарот да донесе решение со кое се дозволува извршување, судот ќе издаде 
платен налог само ако тужителот го стори веројатно постоењето на правен 
интерес за издавање на платен налог.  
(5) Ако тужителот не го стори веројатно постоењето на правниот интерес за 
издавање на платниот налог, судот ќе ја отфрли тужбата.”  
 

Член 436Член 436Член 436Член 436    

(1) Во постапка во спорови од мала вредност не се применуваат одредбите за 
подготвително рочиште. 

(2) Во поканата за главната расправа ќе се наведе, покрај другото, дека ќе се 
смета дека тужителот ја повлекол тужбата ако не дојде на кое било 
рочиште за главна расправа и дека странките се должни сите факти и 
докази да ги изнесат на првото рочиште на главната расправа, како и дека 
одлуката може да се побива само поради суштествена повреда на 
одредбите на парничната постапка и поради погрешна примена на 
материјалното право. 

Член 469Член 469Член 469Член 469    

(1) Ревизија во стопанските спорови против правосилна пресуда 
донесена во втор степен е дозволена ако вредноста на предметот на спорот 
на побиваниот дел на правосилната пресуда надминува 1.000.000 денари. 

(2) Ревизија во стопанските спорови против второстепена правосилна 
пресуда секогаш е дозволена во споровите од членот 372 став (3) точки 4 и 5 
на овој закон. 


